བསྟན་བཅོས་ཀྱི་མཚན།
 
༄༅།། བླ་མ་ལྔ་བཅུ་པའི་བཤད་པ།
 
 
མཛད་པ་པོ།   བྱ་བྲལ་བློ་གྲོས་རྒྱལ་མཚན།
 
བོད་རྒྱལ་ལོ།  ༢༡༤༠  ཕྱི་ལོ།  ༢༠༡༣ ལོར་འཕྲུལ་དེབ་ཏུ་ཕབ།
 
ནང་བསྟན་རིག་མཛོད་ངེས་དོན་དཔེ་ཚོགས་འཕྲུལ་དེབ་ལྟེ་གནས། 

གཙོ་སྒྲིག་ཚོགས་ཆུང་།
 
 
སློབ་སྟོན་པ།	  མཁས་དབང་བདེ་ལེགས་རབ་རྒྱས།
  མཁན་པོ་ཚུལ་ཁྲིམས་དར་རྒྱས།
 
གཙོ་སྒྲིག་པ།	  བེ་རི་རིག་པའི་རྡོ་རྗེ།
 
བོད་རྒྱལ་ལོ།  ༢༡༤༠  ཕྱི་ལོ།  ༢༠༡༣ ལོར་འཕྲུལ་དེབ་ཏུ་ཕབ།
 
ནང་པའི་ཆོས་ཚོགས་བཀྲ་ཤིས་ཆོས་གླིང་།

དབང་ཚད།
 
དེབ་འདིའི་དབང་ཚད་ནང་བསྟན་རིག་མཛོད་དྲ་བར་ཡོད་པས།  ཆོག་མཆན་མེད་པར་བསྐྱར་དཔར་དང་སྒྱུར་བཅོས་སོགས་བྱེད་མི་ཆོག་པ་རྒྱལ་སྤྱིའི་དཔེ་དེབ་ཁྲིམས་ལུགས་ལྟར་ཡིན།
 
འབྲེལ་བ་བྱེད་ཡུལ།
Tashi Choeling Buddhist Center  
 1889 Fiddlestick Ln
Charlottesville, VA 22903 USA

Email:knd1@tcbci.org 
Email: tcbc@tcbci.org
Website: www.tcbci.org  www.rigzod.org
 
 

ཆེད་བརྗོད།
 
ཉེ་བའི་དུས་རབས་ནང་བློ་གཟུ་བོར་གནས་ཤིང་བློ་གྲོས་ཀྱི་ནོར་དང་ལྡན་པའི་སྐྱེ་བོ་མི་ཉུང་བ་ཞིག་གིས། ང་ཚོ་མིའི་རིགས་འདིའི་ཉིན་རེའི་འཚོ་བའི་ཐད།   ཕྱི་དངོས་པོའི་དགོས་མཁོ་ལས་ནང་བསམ་བློའི་དགོས་མཁོ་གལ་ཆེན་དུ་མཐོང་ནས།  འདོད་རྔམ་ཅན་གྱི་དངོས་གཙོ་སྨྲ་བའི་ལྟ་གྲུབ་དང་།   རེས་འཇོག་ཅན་གྱི་ཚན་རིག་གི་ལག་རྩལ་ཁྱབ་འཕེལ་གྱི་ཁོར་ཡུག་ལས་ཡོངས་སུ་བརྒལ་ཏེ།   བོད་ཀྱི་ནང་བསྟན་རིག་པའི་གཞུང་ལུགས་ལ།   ཚད་ངེས་ཅན་གྱི་ཐོག་ནས་དོ་སྣང་དང་གདེངས་འཇོག་བྱེད་བཞིན་པའི་སྐབས་འདིར།   
ང་ཚོ་གཞན་ཕན་གྱི་ཐུགས་རྗེ་དང་བྱམས་སེམས་ཀྱི་ཞི་བདེས་ཐུགས་རྒྱུད་ཡོངས་སུ་གཏམས་པའི་སྟོན་པ་སངས་རྒྱས་ཀྱི་རྗེས་འཇུག་དཀྱུས་མ་ཞིག་གི་ངོས་ནས།   ཇི་སྐད་དུ།   “མ་དར་བ་རྣམས་སུ་དར་བར་བྱེད་ཅིང་།   དར་བ་རྣམས་དག་ཅིང་འཕེལ་བ་དང་།   ཉམས་པ་རྣམས་གསོ་ནུས་པར་གྱུར་ཅིག”  ཅེས་གསུངས་པ་ལྟར།   སྟོན་པ་མཆོག་དེའི་བསྟན་པའི་སྙིང་པོའི་སྙིང་པོ།    ཐེག་པ་ཐམས་ཅད་ཀྱི་མཐར་ཐུག   ངེས་དོན་དབུ་མ་ཆེན་པོའི་རིང་ལུགས་ལས་བརྩམས་པའི་ཆེས་ངོ་མཚར་རྨད་དུ་བྱུང་བའི་ལེགས་བཤད།   ངེས་མདོ་བཅུ།  སྙིང་པོའི་མདོ་ལྔ་སོགས་དང་།   བྱང་ཆུབ་སེམས་དཔའི་འགྲེལ་བ་སྐོར་གསུམ།   ད་དུང་བསིལ་ལྗོངས་ཀུན་མཁྱེན་རྟོན་པ་བཞི་ལྡན།   རྗེ་བཙུན་ཐམས་ཅད་མཁྱེན་པ་ཏཱ་ར་ནཱ་ཐ།   ཀརྨ་པ་རང་བྱུང་རྡོ་རྗེ།   ཀུན་མཁྱེན་ཀློང་ཆེན་རབ་འབྱམས།   འཇམ་མགོན་བླ་མ་ཙོང་ཁ་པ་ཆེན་པོ་སོགས་འཛམ་གླིང་ཧྲིལ་བོའི་ཁྱོན་དུ་ཉི་ཟླ་ལྟར་ཡོངས་སུ་གྲགས་པའི་འཕགས་བོད་མཁས་གྲུབ་རྣམས་ཀྱིས་མཛད་པའི་གསུང་རབས་ཁག   ༼ངེས་དོན་སྙིང་པོའི་དཔེ་ཚོགས་༽ཞེས་པའི་ཚན་རྩལ་དཔེ་མཛོད་ཀྱི་སྟེགས་བུར་བཀོད་དེ།   འདོད་དང་ཐར་བ་དོན་དུ་གཉེར་བའི་རྒྱལ་སྤྱིའི་ཤེས་ལྡན་མི་སྣའི་གཙོས།   བོད་དང་བོད་ཡིག་ལ་དགའ་བའི་སྐྱེ་བོ་རྣམས་ལ་ལྷག་བསམ་མཚོན་པའི་ལེགས་སྐྱེས་སུ་ཕུལ་བ་ཡིན།   
དཔེ་ཚོགས་འདིའི་མ་ཡིག་ཁག་ཅིག་དཔེ་རྙིང་དཀོན་རིགས་ཡིན་སྟབས།   མ་དཔེ་ལ་ལ་རྙིང་རུལ་དུ་སོང་བས་ཡི་གེ་མི་མཐོང་བ་དང་།   མ་དག་པ་ཡང་གང་འཚམ་འདུག་པས།   ཡི་གེ་མ་དག་པ་རྣམས་སོར་བཞག་བྱས་ཏེ་གུག་རྟགས་འདིའི་༼༽ནང་དག་བཅོས་བྱས་པ་རྣམས་བཀོད་ཅིང་།   ད་དུང་གཞུང་གི་མཆན་བུ་རྣམས་ཀྱང་གོང་བཞིན་རྟགས་དེའི་ནང་བཞག་ཡོད།   
འདིར་དམིགས་ཀྱིས་ཞུ་དགོས་པ་ཞིག་ནི།   ང་ཚོའི་ནུས་བསྟུན་གྱིས་ཞུས་དག་ཐེངས་འགར་བྱས་ཤིང་།   ཀློག་བདེའི་ཆེད་ས་བཅད་རྒྱས་པ་གསར་བསྒྲིགས་ཞུས་ཡོད་མོད།   ང་ཚོར་འདིའི་ཐད་ཉམས་མྱོང་ཞན་པ་དང་།   དུས་ཚོད་ཤིན་ཏུ་དཀོན་པའི་དབང་གིས།   ད་དུང་སྐྱོན་དང་ནོར་འཁྲུལ་མི་ཉུང་བ་ཞིག་ཡོད་པ་གདོན་མི་ཟ་བས།   ཤེས་ལྡན་རྣམས་ཀྱིས་དེ་ལུགས་ཀྱིས་དགོངས་ཚུལ་ཐད་ཀར་གསུང་ན།   ང་ཚོས་འཕྲལ་དུ་བསྐྱར་ཞིབ་དང་དག་བཅོས་ཞུ་རྒྱུའི་ཁས་ལེན་ཡོད།   
གང་ལྟར་ཕྱི་ནང་གི་མཐུན་རྐྱེན་ཅུང་འཛོམས་པའི་གོ་སྐབས་ཐུང་ཐུང་ཞིག་བྱུང་བ་དེ་དམ་འཛིན་བྱས་ནས།   དཀའ་བ་དང་བླངས་ཀྱིས་སྟབས་བདེའི་འཕྲུལ་དེབ་སྣ་མང་དེབ་གཟུགས་སུ་བཟོ་བསྐྲུན་བྱས་ཏེ།   རིག་མཛོད་དྲ་བའི་ངོ་མཚར་འཕྲུལ་དེབ་ཏུ་བཀོད་ནས།  ཁྱེད་ཚོར་རིན་མེད་དུ་ཕུལ་བ་ལགས་ན།   དུས་རབས་འདིར་ཕན་རླབས་ཤིན་ཏུ་ཆེ་བའི་བསླབ་བྱ་དང་ལེགས་བཤད་འདི་དག་ལ་ཞིབ་དཔྱོད་དང་།   ཐུགས་དམ་ཉམས་བཞེས་ལྷོད་མེད་ཡོང་བའི་རེ་འདུན་བཅས།
	ངེས་དོན་སྙིང་པོའི་དཔེ་ཚོགས་ཀྱི་གཙོ་སྒྲིག་པ་བེ་རི་རིག་པའི་རྡོ་རྗེས།  བོད་རྒྱལ་ལོ།  ༢༡༣༨ བོད་ཟླ་ ༡༠  ཚེས་ ༡༡  ཕྱི་ལོ་ ༢༠༡༡ ཟླ་ ༡༢ ཚེས་ ༦ ཉིན།  

མཛད་པ་པོ་མཚམས་སྦྱོར།
 
 
	གཞུང་འདི་རྗེ་བཙུན་ཏཱ་ར་ནཱ་ཐའི་གསུང་སྒྲོས་རྣམས་བྱ་བྲལ་བ་བློ་གྲོས་རྒྱལ་མཚན་ལགས་ཀྱིས་ཡི་གེར་ཕབ་པ་ཡིན་པས།  བླ་མ་ལྔ་བཅུ་པའི་བཤད་པ་འདི་ཏཱ་ར་ནཱ་ཐའི་གསུང་འབུམ་གྱི་ནང་དུ་བཞུགས་འདུག  དེར་བརྟེན་འདིར་མཛད་པ་པོ་ངོ་སྤྲོད་དུ་རྗེ་བཙུན་ཏཱ་ར་ནཱ་ཐའི་རྣམ་ཐར་མདོ་བསྡུས་ཞིག་བཞག་ཡོད།

          སྤྱིར་སྐུ་སྐྱེ་སྔ་རིམ་གྱི་རྟེན་འབྲེལ་ལས།   འབའ་རོམ་པའི་དུས་སུ་དྭགས་པོ་བའི་སློབ་མར་གྱུར་བས་དྭགས་པོ་བཀའ་བརྒྱུད་པའི་ཆོས་ལ་མངའ་བརྙེས།   ཨ་ཝ་དྷུ་ཏིར་འཁྲུངས་པའི་རྟེན་འབྲེལ་ལས་ས་སྐྱའི་ཆོས་ལ་འགྲོ་ཕན་ཆེ།   འཇམ་དབྱངས་ཆོས་རྗེར་འཁྲུངས་བས་དགེ་ལུགས་ཕྱོགས་ལ་མཁྱེན་པ་རྒྱས།   རྗེ་གྲོལ་མཆོག་ཤངས་པའི་བསྟན་པའི་བདག་པོར་གྱུར་བས་ཤངས་པའི་ཆོས་ལ་སྦྱངས་པ་དང་འགྲོ་དོན་འཕྲིན་ལས་ཆེ་བ་སོགས་ཡིན་ནོ།།   བསྟན་པ་སྤྱིའི་བདག་པོར་གྱུར་བས་འཕགས་ཡུལ་དུའང་སྙན་གྲགས་ཀྱིས་ཁྱབ།   རྒྱ་གར་ལྷོ་ཕྱོགས་ཀྱི་རྒྱལ་བོ་བ་ལ་བྷ་དྲ་ཞེས་པས།  སྙན་ཚིགས་ཞུ་ཤོག་རྟེན་བཅས་ཕུལ་བ་སོགས་འཛམ་གླིང་ཀུན་ཏུ་གྲགས་སོ།།   
          ཀུན་མཁྱེན་ཆེན་པོའི་ལུང་བསྟན་དང་།   བོད་ཁྲི་སྐོར་བཅུ་གསུམ་གྱི་བདག་པོ་གཙང་སྡེ་སྲིད་ཕུན་ཚོགས་རྣམ་རྒྱལ་ཡབ་སྲས་ཀྱིས་ཆོས་གཞི་ལྷ་འབངས་བཅས་ཕུལ་ཏེ་གསོལ་བ་བཏབ་པ་བཞིན།   རྟག་བརྟན་ཕུན་ཚོགས་གླིང་ངེས་དོན་དགའ་བའི་ཚལ་རྟེན་བརྟེན་པ་རྒྱ་ཆེ་བ་སོ་སོའི་སྐྱེ་བོའི་སྤྱོད་ཡུལ་ལས་འདས་པ་གསར་བཞེངས་མཛད་པ་སོགས་འཕྲིན་ལས་བསམ་བརྗོད་ལས་འདས།   རྒྱ་གར་ཆོས་འབྱུང་སོགས་ལོ་རྒྱུས་རྣམ་ཐར་གྱི་སྐོར་དང་།   ཤེར་འགྲེལ་སྔོན་མེད་ལེགས་བཤད་དང་དབུ་མ་ཐེག་མཆོག་མཛོད་སོགས་མདོ་ཕྱོགས་གཞུང་ཆེན་ཁག་དང་།   ཟབ་ལམ་རྡོ་རྗེའི་རྣལ་འབྱོར་གྱི་འཁྲིད་ཡིག་མཐོང་བ་དོན་ལྡན་སོགས་རྒྱུད་སྡེའི་ཟབ་འཁྲིད་སྐོར་དང་།   སྒྲུབ་ཐབས་རིན་ཆེན་འབྱུང་གནས་སོགས་གསང་སྔགས་རྒྱུད་སྡེ་བཞིའི་སྒྲུབ་ཐབས་དང་བསྐྱེད་རྫོགས་སོགས་རྨད་དུ་བྱུང་བའི་གསུང་རབ་གླེགས་བམ་བཞི་བཅུ་ལྷག་མཛད་དོ།།  
          དེ་ལྟར་རེ་ཞིག་སྐུ་དངོས་ཀྱི་མཛད་པའམ་གདུལ་བྱ་རྫོགས་པ་ན་རབ་བྱུང་བཅུ་གཅིག་པའི་ཤིང་ཁྱི་ཕྱི་ལོ་ ༡༦༣༤ ལོར་སངས་རྒྱས་སྨན་བླའི་ཞིང་དུ་གཤེགས་པའི་ཚུལ་གནང་།   
          སྐུ་སྐྱེ་ཕྱི་མ་སོག་ཡུལ་དུ་འཁྲུངས་པ་ཁལ་ཁ་རྗེ་བཙུན་དམ་པ་སྐུ་ཕྲེང་དང་པོ་རང་བྱུང་ཡེ་ཤེས་རྡོ་རྗེའམ་བློ་བཟང་བསྟན་པའི་རྒྱལ་མཚན་དཔལ་བཟང་པོ་ཞེས་བོད་སོག་གཉིས་ཀྱི་ལོ་རྒྱུས་ཆུ་རྒྱུན་རིང་མོའི་ནང་དུ་སྙན་གྲགས་ཀྱི་བ་དན་ཕྱོགས་བཅུར་གཡོ་བ་དེ་ཉིད་ཡིན་ཞིང་།   དེ་ནས་བཟུང་ད་ལྟ་དངོས་སུ་བཞུགས་པ་ཇོ་ནང་བསྟན་པ་ཡོངས་རྫོགས་ཀྱི་མངའ་བདག་ཁལ་ཁ་རྗེ་བཙུན་དམ་པ་སྐུ་ཕྲེང་དགུ་བ་འཇམ་དཔལ་རྣམ་གྲོལ་ཆོས་ཀྱི་རྒྱལ་བཟང་དཔལ་བཟང་པོའི་བར་སྐུ་ཕྲེང་གསེར་རིའི་ཕྲེང་བ་བར་མ་ཆད་པར་བསྟན་འགྲོའི་དོན་དུ་བྱོན་པ་འདི་ཉིད་དོ།།   རྗེ་བཙུན་ཏཱ་ར་ནཱ་ཐ།   སྒྲོལ་བའི་མགོན་པོ།   ཀུན་དགའ་སྙིང་པོ་སོགས་མཚན་གྱི་རྣམ་གྲངས་ཡིན་ནོ།། 
ཕྱི་ལོ་ ༢༠༠༦ ཟླ་ ༡ ཚེས་ ༡༢ བེ་རི་རིག་པའི་རྡོ་རྗེས།

ཐོག་མར་དགེ་བ་ཀླད།
 
 
མཚན་བྱང་།
 
 
བླ་མ་བསྟེན་པའི་ཚུལ་ལྔ་བཅུ་པའི་བཤད་པ།
 
 
ཕྱག་འཚལ་བ།
 
 
༄༅།།  བླ་མ་དམ་པ་ཐམས་ཅད་གཟིགས་པའི་ཞབས་ལ་ཕྱག་འཚལ་ལོ།།

བར་དུ་དགེ་བ་གཞུང་།
 
 
	འདིར་བླ་མ་བསྟེན་པའི་ཚུལ་ལྔ་བཅུ་པ་ཞེས་བྱ་བ་འཆད་པར་བྱེད་པ་ལ། སྤྱིའི་དོན་དང་།   གཞུང་གི་དོན་གཉིས་ལས།
 
 
 
དང་པོ།  སྤྱིའི་དོན།
 
 
	དང་པོ་ལ། ཚུལ་གསུམ་སྟེ། བདེན་པ་བཞིའི་ཚུལ། ཕ་རོལ་ཏུ་ཕྱིན་པའི་ཚུལ། སྔགས་ཀྱི་ཚུལ་གསུམ་ལས།
 
 
༼༡༽བདེན་པ་བཞིའི་ཚུལ།
 
 
	དང་པོ་ནི། ཉན་ཐོས་དང་རང་སངས་རྒྱས་ཀྱི་ཐེག་པ་ཡིན་ལ། 
 
 
༼༢༽ ཕ་རོལ་ཏུ་ཕྱིན་པའི་ཚུལ།
 
 
	གཉིས་པ་ནི་ཐེག་པ་ཆེན་པོ་སྤྱི་རྣམས་ཡིན་ཞིང༌། 
 
 
༼༣༽སྔགས་ཀྱི་ཚུལ།
 
 
	གསུམ་པ་ལ། འབྲས་བུ་རྒྱས་པར་བཤད་པ། མངོན་རྟོགས་ལམ་གྱི་རིམ་པ། ལམ་གྱི་རྩ་བ་དམ་ཚིག་༼དང་གསུམ་༽ལས། དང་པོ་གཉིས་རྒྱུད་དོན་མངོན་པར་རྟོགས་པའི་སྐབས་སུ་རྒྱས་པར་བཤད་ལ།   
 
 
༡༽ལམ་གྱི་རྩ་བ་དམ་ཚིག
 
 
	གསུམ་པ་ལ་ཐུན་མོང་གི་དམ་ཚིག་དང༌། ཐུན་མོང་མ་ཡིན་པའི་དམ་ཚིག་གཉིས། 
 
 
༡ ཐུན་མོང་གི་དམ་ཚིག
 
 
	དང་པོ་ནི།  རྩ་བའི་ལྟུང་པ་བཅུ་བཞི་དང༌། ཡན་ལག་གི་ལྟུང་པ་བཅུའི་རྣམ་བཞག་གཞན་དུ་བཤད་ལ། 
 
 
༢ ཐུན་མོང་མ་ཡིན་པའི་དམ་ཚིག
 
 
	གཉིས་པ་ནི་འདིར་བཤད་པར་བྱ་བ་ཡིན་པས་དེ་ལ་བཞི་སྟེ། མཛད་པ་པོ་སློབ་དཔོན་གང་གི་མཛད་པ། གཞུང་གང་ལ་བརྟེན་ནས་བཤད་པ། དགོས་པ་གང་གི་ཆེད་དུ་བཤད་པ། ནམ་བཤད་པའི་དུས་སོ།།
 
 
1 སློབ་དཔོན་གང་གི་མཛད་པ།
 
 
	དང་པོ་ནི། སློབ་དཔོན་ཆེན་པོ་བྷ་ཝི་ལ་དདྟ་ཞེས་བྱ་བ་སྐུ་ཆེ་བའི་ཡོན་ཏན་བསམ་གྱི་མི་ཁྱབ་ཅིང༌། ཁྱད་པར་རྗེ་བཙུན་མ་སྒྲོལ་མ་ལ་ལུང་བསྟན་པ་ཐོབ་ཅིང་མཆོག་གི་དངོས་གྲུབ་བརྙེས་པ་དེས་མཛད་པ་ཡིན་ལ་སློབ་དཔོན་འདི་དང་སློབ་དཔོན་རྟ་དབྱངས་ཅིག་ཟེར་བ་འདུག་རུང་དེ་མིན་པར་གསལ་གསུང༌།
 
 
2 གཞུང་གང་ལ་བརྟེན་ནས་བཤད་པ།
 
 
	གཉིས་པ་ནི། བྱ་བའི་རྒྱུད་གསང་བ་སྤྱི་རྒྱུད། འཇམ་དཔལ་རྩ་རྒྱུད། རྣལ་འབྱོར་རྒྱུད་ཀྱི་རྡོ་རྗེ་རྩེ་མོ། བླ་མེད་ཀྱི་གསང་འདུས་རྩ་རྒྱུད། རྣམ་སྣང་སྒྱུ་འཕྲུལ་དྲྭ་བ། གཤིན་རྗེ་གཤེད་དམར་པོ་དང༌། དགྲ་ནག་གི་རྒྱུད། ཀྱཻ་རྡོ་རྗེ་བཤད་རྒྱུད་རྡོ་རྗེ་གུར། བདེ་མཆོག་རྩ་རྒྱུད། བཤད་རྒྱུད་རྡོ་རྗེ་མཁའ་འགྲོ་སྡོམ་པ་འབྱུང་བ་རྣམས་ལས་གསུངས་ཤིང༌། བསྟན་བཅོས་འདི་མཛད་པ་པོས་བློས་བཅོས་པའི་གང་ལེགས་ལེགས་ཀྱི་རང་བཟོ་མ་ཡིན་པར་རྒྱུད་དེ་རྣམས་ལས་གསུངས་པ་ཕྱོགས་ཅིག་ཏུ་སྡེབས་པ་ཡིན་ལ་འོ་ན་དེ་དག་ན་བཞུགས་པ་རང་ལ་ལྟས་པས་ཆོག་མོད་འདིར་བཤད་པ་ལ་དགོས་པ་ཅི་ཡོད་ན་ལས་དང་པོ་པས་གཞུང་དེ་དག་མི་རྙེད་པ་དང༌། རྙེད་ཀྱང་དེར་ལྟས་པས་གོ་བར་མི་ནུས་པ་རྣམས་ཀྱི་དོན་དུ་སངས་རྒྱས་ཀྱི་དགོངས་པ་ཕྱིན་ཅི་མ་ལོག་པར་མན་ངག་གི་འདིར་བསྡུས་ཏེ་བཤད་པའོ།།
 
 
3 དགོས་པ་གང་གི་ཆེད་དུ་བཤད་པ།
 
 
	གསུམ་པ་ནི། འབྲོག་མི་རྗེས་འབྲང་དང་བཅས་པ་རྣམས་བླ་མ་དང་སློབ་མའི་འབྲེལ་པ་བརྟག་པའི་ཆེད་ཁོ་ནར་བཞེད། མགོས་ཁུག་པ་དཔོན་སློབ་རྣམས་བླ་མ་ལ་བརྙས་པ་སྤོང་བའི་ཆེད་དུ་འཆད། མར་པ་རྗེས་འབྲང་དངབཅས་པ་རྣམས་བླ་མ་ལ་གུས་པའི་་ཆེད་དུ་ཡིན་པར་་བཞེད་རུང༌། དོན་ལ་གསུམ་ཀ་ཚང་དགོས་ཤིང༌། བླ་མ་བསྟེན་ཚུལ་མ་ལེགས་ན་ངན་སོང་གི་རྒྱུ་སོགས་ཉེས་དམིགས་ཤིན་ཏུ་ཆེ་ཞིང༌། ལེགས་ན་ཕན་ཡོན་ཆེས་ཆེ་བས་བསྟེན་ཚུལ་ཕྱིན་ཅི་ལོག་པ་ཤེས་པའི་ཆེད་དུ་ཡིན་ནོ༎
 
 
4 ནམ་བཤད་པའི་དུས།
 
 
	བཞི་པ། ནམ་བཤད་པའི་དུས་ནི། འབྲོག་མིའི་གསུང་སྒྲོས་འགའ་ཞིག་ལ་དབང་གི་ལྟ་[སྟ]གོན་ཟིན་ནས་དངོས་གཞིའི་བར་དུ་སྟོན་པར་བཞེད་རུང་དེ་ལྟར་ན། སློབ་མ་བློ་གྲོས་ཆེས་མཆོག་ཏུ་གྱུར་པ་ལ་མ་གཏོགས་ཕན་ཐོགས་དཀའ་ཞིང༌། ཁ་ཅིག་འབྲེལ་བ་བརྟག་པའི་དུས་དེ་ཉིད་དུ་སྟོན་པ་བཤད་པ་མཛད་ནའང༌། སྔར་ཐུན་མོང་གི་ལམ་གཞན་རྣམས་ལ་ཇི་ལྟར་འོས་པ་བསླབས་ནས། སྔགས་ལ་ངེས་པར་འཇུག་འདོད་ཀྱི་སློབ་མ་ཞིག་ལ་དབང་མ་ཐོབ་པའི་གོང་དུ་སྟོན་དགོས་ཏེ། དབང་ཐོབ་ནས། འདི་ནས་བཤད་པའི་དཔོན་སློབ་ཀྱི་འགྲོགས་ཚུལ་ངེས་པར་བྱེད་དགོས་ཤིང༌། དབང་མ་ཞུས་བར་དུ་འདི་ནས་བཤད་པ་ཐམས་ཅད་རང་ཡང་བྱེད་མི་དགོས་ཞེས་གསུངས།
 
 
 
གཉིས་པ།  གཞུང་གི་དོན།
 
 
	གཉིས་པ་གཞུང་གི་དོན་ལ་གསུམ་སྟེ། བཤད་པ་ལ་འཇུག་པའི་ཡན་ལག བཤད་པ་ཉིད་ཉེ་བར་འགོད་པ། བཤད་པ་མཐར་ཕྱིན་པའི་བྱ་བའོ།།
 
 
༼༡༽བཤད་པ་ལ་འཇུག་པའི་ཡན་ལག
 
 
དང་པོ་ལ། ཕྱག་འཚལ་བའམ་མཆོད་པར་བརྗོད་པ་དང༌། བཤད་པར་དམ་བཅའ་བ་གཉིས། 
 
 
༡༽མཆོད་པར་བརྗོད་པ།
 
 
དང་པོ་ནི། དཔ༷ལ་ནི་ཟབ་གསལ་གཉིས་སུ་མེད་པའི་ཡེ་ཤེས་ལྡ༷ན་པ་ནི་ཐུགས་རྒྱུད་ལ་མངོན་ཏུ་གྱུར་པའི་རྡོ༷་རྗེ༷་སེ༷མས་ད༷པའ་འམ་རྡོ་རྗེ་འཆང་གི་གན༷ས་ཞེས་པ་གོ་འཕང་དེ་ཐོ༷བ་པའི་རྒྱུ༷འི་གཙོ་བོར་གྱུ༷ར་པ༵་བླ༷་མ༷་ཡིན་ཞིང༌། དེ་ལ་གཞན་གུས་པས་འདུད་པ་ཨ་[ཧ་]ཅང་ཆེ་མོད་སྐུའི་དམན་ཤོས་ཞ༷བས་ཀྱི༷་ཡང་འོག་གི་གདན་པདྨོ༷ར་གུས་པའི་ཚུལ་ཇི༷་ལྟ་བ་བཞི༷ན་རང་གི་སྤྱི་བོ་ལ་སོགས་པ་ཡན་ལག་མཆོག་རྣམས་ཀྱིས་བཏུ༷ད་པར་བྱ༷ས་ནས་ཏེ༵་ཞེས་པ་ཚིག་གི་འདྲེན་ཡིན་པས་བཏུད་ནས་ཅི་བྱེད་ན་ཚིག་རྐང་འོག་མར་བླ་མ་བསྟཻན་ཚུལ་བཤད་པའི་མགོར་ཕྱག་འཚལ་བའམ་མཆོད་པར་བརྗོད་པའོ། །
 
 
༢༽བཤད་པར་དམ་བཅའ་བ།
 
 
གཉིས་པ་ནི། ཕན་ཡོན་ཆེན་པོ་དང་ལྡན་པའི་བླ་མ་དེ༷་བསྟཻ༷ན་པ༷འི་ཚུལ་ནི༷་དྲི༷་མ་མེ༷ད་པའི་རྒྱུ༷ད་རྣམ་པར་དག་པ་མ༷ང་པོ་ལ༷ས་གསུ༷ངས་པ༵འི་ཁུངས་སྨོས་པས་ནི་རང་བཟོ་སྤང་བ་ཡིན་ལ། ཟློས་སྐྱོན་སྤང་བའི་ཕྱིར་རྒྱུད་ཐ་དད་པ་མང་པོ་རྣམས་ན་ཟུར་མི་གསལ་བ་དང༌། གོ་རིམ་འཁྲུགས་པ་དང་དོན་ཚན་སོ་སོར་འཐོར་བའི་ཚུལ་གྱི་བཞུགས་པ་འདིར་ཕྱོགས་གཅིག་ཏུ་མདོ༷ར་བསྡུ༷ས་ཏེ་གོ་སླ་བར་བཤ༷ད་པ༷་ཡིན་པས་རྗེས་འཇུག་རྣམས་ཀྱི་གཞུང་འདི༷་(ནི༷་)གུ༷ས་པ༷ས་མཉ༷ན་པ༷ར་གྱི༵ས་ཞེས་པའོ།།
 
 
༼༢༽བཤད་པ་ཉིད་ཉེ་བར་འགོད་པ།
 
 
གཉིས་པ་བཤད་པ་ཉིད་ཉེ་བར་འགོད་པ་ལ། གླེང་སླང་བའི་སྒོ་ནས་མདོར་བསྟན་པ། དཔོན་སློབ་ཀྱི་འབྲེལ་པ་བརྟག་པ། བསྟེན་ཚུལ་དངོས་རྒྱས་པར་བཤད་པ་ལས།
 
 
༡༽གླེང་སླང་བའི་སྒོ་ནས་མདོར་བསྟན་པ།
 
 
	དང་པོ་ནི། དབ༷ང་བསྐུ༷ར་ཕྱིན་ཅི་མ་ལོག་པ་ཆོ་ག་ལ་རང་བཟོ་ལ་སོགས་པའི་སྐྱོན་མེད་པས་མཆོ༷ག་ཏུ་གྱུར་པ་ཐོ༷བ་པའི་རྡོ༷་རྗེ༷་ཡི༵་སློ༷བ་དཔོ༷ན་ནམ་བླ་མ་ལ༷་ནི༷། སྔར་བླ་མ་དེ་ཉིད་ཀྱང་སོ་སོ་སྐྱེ་བོ་ཡིན་ལ། སློབ་མ་ཡང་སོ་སོ་སྐྱེ་(བོ་)ཡིན་པས་དབང་ཐོབ་ནས་ལམ་སྒོམ་པ་ལ་བླ་མ་བས་སློབ་མ་བརྩོན་འགྲུས་ཆེ་བར་བརྩམས་པའི་རིགས་ཅན་སློབ་མ་སྔོན་ལ་སངས་རྒྱས་པ་ཡང་ཡོད་པས། དེ་ལྟར་སངས་རྒྱས་པའི་དེ༷་བཞི༷ན་གཤེ༵གས་པ་རྣམས་ཕྱོ༷གས་བཅུ༷འི་འཇི༷ག་རྟེ༷ན་གྱི་ཁ༷མས་གང་ན་བཞུ༷གས་པ༵ས་ཀྱང༌། སྔར་སློབ་པ་ལམ་གྱི་གནས་སྐབས་སུ་དབང་བསྐུར་བའི་བླ་མ་སོ་སོ་སྐྱེ་བོ་ལ་སྔ་དྲོའི་དུས་དང༌། གུང་གི་དུས་དང་ཕྱི་དྲོའི་དུ༷ས་གསུ༷མ་དུ༷་ནི༷་དྲིན་དྲན་པའི་ཚུལ་གྱི་ཕྱིན་ཆད་ལྟོས་པ་ཡོད་པ་མིན་ནའང་མངོ༷ན་པར་གུས་པས་ཕྱ༷ག་འཚ༵ལ་བར་མཛད་ན་སོ་སོ་སྐྱེ་བོ་བླ་མ་ལ་ལྟོས་དགོས་པས་གུས་པར་བྱ་ཞིང་ཕྱག་དང་བསྙེན་བཀུར་སོགས་ལྟ་སྨོས་ཀྱང་ཅི་དགོས་ཞེས་སྟོན་པའོ། །
 
 
༢༽དཔོན་སློབ་ཀྱི་འབྲེལ་པ་བརྟག་པ།
 
 
	གཉིས་པ་ལ། སློབ་དཔོན་དུ་འགྱུར་བ་ལ་བསྙེན་བཀུར་ཇི་ལྟར་བྱ་བའི་ཚུལ། འབྲེལ་བརྟག་དགོས་པའི་རྒྱུ་མཚན། བླ་མའི་མཚན་ཉིད་རྒྱས་པར་བཤད་པའོ།།
 
 
༡ བསྙེན་བཀུར་ཇི་ལྟར་བྱ་བའི་ཚུལ།
 
 
	དང་པོ་ནི། མཆོ༷ག་ཏུ༷་ད༷ད་པ༷ས་ཚུལ་འཆོས་དང་ཁ་གསག་ལ་བརྟེན་པའི་འཕྲལ་གྱི་ངོ་འཛིན་ཙམ་མ་ཡིན་པར་ཞེ་ནས་གུས་པ་ཡིན་ལ་དུས་གསུམ་ནི་ཉིན་ལན་གསུམ་དང་མཚན་ལན་གསུམ་ལས་འདིར་མཚན་དུས་ནི་ངེས་པར་བླ་མའི་བྱ་བ་ཡོད་ན་མ་གཏོགས་མི་དགོས་ལ་ཉིན་པར། སྔ་དྲོའི་དུས་དང༌། གུང་གི་དུས་དང༌། ཕྱི་དྲོ་ཉི་མ་ནུབ་པའི་དུ༷ས་གསུ༷མ་དུ༵་བླ་མའི་སྐུ་མདུན་དུ་འོང་ཞིང་ཕྱག་བྱ་བ་དང་སྙུན་དྲི་བ་དང་བྱ་བ་དགོས་པ་རྣམས་སྒྲུབ་པ་ཡིན་ལ། དེ་ཡང་མཎྜལ་བྱ་བ་ནི་རྒྱ་གར་བ་རྣམས་ལ་བྲམ་ཟེའི་རིགས་ཀྱི་སློབ་དཔོན་ཁ་ཅིག་ལ་རིགས་ཀྱི་ཆོས་དང་མཐུན་པའི་བྱ་བ་གཙང་སྦྲ་ལ་གནས་པ་མཉེས་པའི་དོན་དུ་བླ་མའི་གནས་ཁང་དང༌། གང་དུ་བཞུགས་པའི་ས་ཕྱོགས་མཐོ་དམན་ཅན་དང༌། མི་གཙང་བ་དང་ས་རྡུལ་ཅན་རྣམས་མི་འབྱུང་བའི་དོན་དུ་བ་དམར་སེར་གྱི་ལྕི་བ་གསར་པས་ཞལ་བ་དཔང་ཅུང་ཟད་མཐོ་བ་ཟླུམ་པོ་ལ་སོགས་པའི་དབྱིབས་སུ་བྱས་པ་ལ་མ༷ཎྜ༷ལ་དང༌། དེའི་སྟེང་དུ་མེ༷་ཏོ༷ག་སྣ་ཚོགས་(བཅ༷ས་)པ་སིལ་བུར་བཀོད་དེ་བཀྲམ་ཞིང་མཛེས་པར་བྱས་གུར་གུམ་སོགས་དྲི་བཟང་གི་ཆུས་ཆག་ཆག་གདབ་པ་བྱས་ནས། དེ་ཟིན་པ་ན་ཐལ་མོ་མཉམ་པོར་སྦྱར་བའི་ཐ༷ལ་མོ༵ས་གུས་པའི་ཚུལ་གྱི་འདི་ལྟར་བགྱིས་སོ་ཞེས་སྙན་དུ་གསོལ་ཞིང་དེར་བླ་མའི་བཞུགས་ས་འམ། བླ་མའི་རྟེན་མཆོད་དང་དཔེ་ལ་སོགས་པ་འཇོག་ས་བྱེད་པ་ལྟ་བུ་ཡིན་ལ། བོད་ལ་སོགས་པའི་ཡུལ་དུ་འང་དེ་དང་ཆ་མཐུན་པའི་བྱ་བ་མང་པོ་ཡོད་པ་རྣམས་ཡིན་ནོ།།
	དེ་ལྟར་བསྙེན་བཀུར་གྱི་ཡུལ་འདི་ནི་སྔར་དབང་བསྐུར་མ་ཐོབ་པ་ལ་ཡིན་ཅིང༌། སྟོ༷ན་པ༷་བླ༷་མ༷་ནི་སྐྱབས་འགྲོ་སོགས་ཆོས་ཐོབ་པའོ། །བསྙེ༷ན་པ་ནི་བླ་མའི་དྲུང་དུ་ཉེ་བར་འདུག་པའོ། །བཀུ༷ར་བ་ནི་མཆོག་ཏུ་ཤེས་པའི་སྒོ་ནས་ལུས་ངག་གི་སྤྱོད་ལམ་ཐམས་ཅད་གུས་པར་བྱ་ཞི༵ང༌། ཞ༷བས་ལ༷་སྤྱི༷་བོ༷ས་བཏུད་དེ་རང་ཉིད་རིགས་མཐོ་བ་དང༌། རྒན་པ་དང༌། ཡོན་གྱི་ཕྱུག་པ། ལོངས་སྤྱོད་དང་ནོར་ཆེ་བ་སོགས་ཀྱི་ང་རྒྱལ་བོར་ཏེ་ཕྱ༷ག་བྱ༷་འོ༵། །དེ་ཡང་ཁ་ཅིག་ཁེངས་པའི་དབང་གི་མི་མང་པོའི་གསེབ་ཏུ་ཕྱག་མི་བྱེད་པར་ལྐོག་ཏུ་བྱེད་པ་ཡོད་པས་དེས་ཕྱག་བྱས་པར་མི་འགྲོ་ཞིང་ཉེས་པ་དུ་མ་ཡོད་པ་ནི་བྲམ་ཟེ་སངས་རྒྱས་ཡེ་ཤེས་ཀྱི་ལོ་རྒྱུས་གསུང༌། 
ཞར་བྱུང་དུ་དོགས་པ་བསལ་བ་ནི། འོ་ན་བླ་མར་གྱུར་ཕྱིན་ཆད་དེ་ལྟར་བྱ་དགོས་ན་རང་དགེ་སློང་དགེ་ཚུལ་ཡིན་ཡང་ཁྱི༷མ་པ༷འི་(འ༷མ་ནི༷་)སླབ་པ་རང་ལས་གཞོན་པའི་གས༷ར་བུ༷་ལ༵་ཡང་ཆོས་ཉན་པ་ཐེག་ཆེན་གྱི་མདོ་དང་བསྟན་བཅོས་སུ་འབྱུང་བས་དེ་དག་གི་རིགས་ལ་བསྟན་པ་སྤྱིའི་བསླབ་བྱ་དང་མ་མཐུན་ན་ཇི་ལྟར་བྱ་ན་དགག་བྱ་ཚང་མ་ཚང་གིས་དབྱེ་བས། ཡུལ་ཁ་ཅིག་ཏུ་དགེ་སློང་གིས་ཁྱིམ་པ་ལ་ཕྱག་བྱས་ན་སྐྱེ་བོ་རྣམས་མ་དད་ཅིང་བསྟན་པ་ལ་གནོད་པ་ཡང་ཡོད་ཅིང༌། དེ་བཞིན་དུ་བསླབ་པ་གཞོན་པ་ལ་ཡང་མི་མཛེས་པར་གྱུར་ནས། འཇི༷ག་རྟེ༷ན་པ་གཞན་རྣམས་སྨོ༷ད་པ༷་སྤ༷ང་པ༷འི་ཕྱི༵ར་དུ། ད༷མ་པའི་ཆོ༷ས་ཀྱི་པོ་ཏི་དང༌། དེ་བཞིན་གཤེགས་པའི་སྐུ་གཟུགས་ལ༷་སོ༷གས་མདུ༷ན་དུ་བད༷ར་ཏེ༵དགེ་སློང་ལ་སོགས་པའི་བརྟུ༷ལ་ཞུ༷གས་འཛི༷ན་པ༷ས་དངོས་སུ་པོ་ཏི་དང་སྐུ་ལྟ་བུ་ལ་ཕྱག་བྱ་ཞིང་བློ༷ས་བླ་མ་དེ་ཉིད་ལ་ཕྱ༷ག་བྱ༵། ཡིད་ཀྱིས་ཀྱང་མ་གུས་པར་བྱས་ན་ཉེས་པར་འགྱུར་བས། གཞན་རྣམས་ཀྱི་མཐོངཡུལ་དུ་གླེགས་བམ་ལ་ཕྱག་བྱེད་པ་ལྟར་མངོན་པས་དོན་དུ་བླ་མ་རང་ལ་བྱེད་པའོ། །ད་ལྟ་འཇིག་རྟེན་གྱི་རྒྱལ་པོ་དང་ཆེ་བཙན་རྣམས་ལ་རབ་བྱུང་གི་ཕྱག་བྱེད་པ་དང༌། སྔགས་འཆང་ཁྱིམ་པའི་རྟེན་ཅན་ཆེན་པོ་རྣམས་དང༌། བསླབ་པ་གཞོན་ཡང་ཆེན་པོར་གྲགས་པ་རྣམས་ལ་ཡུལ་སྲོལ་བྱང་བས་འཇིག་རྟེན་པ་མ་དད་པའི་དགག་བྱ་མེད་པའི་སྟེང་དུ་སྒྲུབ་བྱར་བྱེད་པས། དེ་ལྟ་བུ་ལ་ཆོས་དང་སྐུ་གཟུགས་མདུན་དུ་བཞག་པ་སོགས་མི་དགོས་གསུང༌། གཞན་ཡང༌། སྔར་དབང་བསྐུར་སོགས་གསང་སྔགས་མ་ཐོབ་པའི་བླ་མ་ལ། གད༷ན་བསྟ༷བ་པ༷་དེ་རང་གི་ལག་གི་འདིང་བ་ད༷ང༌། ལྡ༷ང་བ༷་བྱེད་པ་ད༵ང༌། དེའི་དོ༷ན་གྱི༷་ཆེ་ཆུང་གང་ཡིན་ཡང་སྒྲུབ་པའི་བྱ༷་བ༷་བྱེད་པ་སོ༷གས་བསྙེ༷ན་བཀུ༵ར་ཕལ་ཆེར་བྱ་ཞིང༌། དགག་བྱ་ཡོད་ན་དངོས་སུ་ཕྱ༷ག་ད༷ང་ད༷མ་པ༷་མི༷ན་པའི་ལ༷ས་བཤང་ལྕི་འོ་ཕྱག་པ་སོགས་ཆེས་དམན་པ་རྣམས་སྤ༵ངས་ཤིང་མི་བྱ། དེའི་ཤུགས་ལས་སྔགས་ཐོས་ནས་དེ་དག་ཀྱང་བྱ་བར་བསྟན་པ་ཡིན་ནོ།།
 
 
༢ འབྲེལ་བརྟག་དགོས་པའི་རྒྱུ་མཚན།
 
 
	གཉིས་པ་ནི། བླ༷་མ༷ས་སྣོད་མ་བརྟགས་པར་དབང་བསྐུར་བ་ད༷ང་ཆོས་ཟབ་མོ་བཤད་པ་ནི༷་ཉེས་བཅས་སུ་འགྱུར་སྲིད་ལ། སློ༷བ་མ༷་ད༵ག་ཀྱང་བླ་མའི་ཡོན་ཏན་དང་མཚན་ཉིད་མི་བརྟག་པར་དེ་ལ་བསྟེན་པ་ནི་ཁ་ན་མ་ཐོ་བ་ཉིད་དུ་མཚུ༷ངས་པ༷ར། ཕྱིས་སློབ་མ་ད༷མ་ཚི༷ག་ཉ༷མས་པར་འགྱུ༷ར་བ༵ས། བློ་གྲོས་ཆེན་པོ་དང་ལྡན་པའི་སློབ་མ་བརྟན་པོ་དཔ༷འ་བོ༷ས་ད༷ང་པོ༷ར་དབང་མ་ཞུས་གོང་དུ་སློ༷བ་དཔོ༷ན་ད༵ང་སློ༷བ་མ༷འི་མཚན་ཉིད་དང༌། བསྟཻན་ནུས་མི་ནུས་ཀྱི་འབྲེ༷ལ་བ༷་བརྟ༷ག་པ༷ར་བྱ༵་ཞིང༌། བསྟེན་ནུས་ན་ཚུལ་བཞིན་དུ་བསྟེན་ལ། མི་ནུས་ན་མི་མཉེས་པ་མེད་པར་རང་ཉིད་དེར་མི་བསྟེན་པ་ཡིན། 
 
 
༣ བླ་མའི་མཚན་ཉིད་རྒྱས་པར་བཤད་པ།
 
 
	གསུམ་པ་བླ་མའི་མཚན་ཉིད་རྒྱས་པར་བཤད་པ་ལ། སྤང་བྱའི་མཚན་ཉིད་དང༌། བསྟེན་བྱའི་མཚན་ཉིད་གཉིས།
 
 
1 སྤང་བྱའི་མཚན་ཉིད་དང༌།
 
 
	དང་པོ་ནི། སེམས་ཅན་འགའ་ཟུང་ལ་སྙིང་རྗེ་མེད་པ་ནི་ཤིན་ཏུུ་ཉུང་ལ། སེམས་ཅན་ཐམས་ཅད་ལ་ཕྱོགས་རིས་མེད་པའི་སྙིང་རྗེ་དགོས་པ་ལ། ཕྱོགས་རིས་ཆེ་ནས་སྙིང་རྗེ་ཤས་ཆུང་བས་སེམས་ཅན་མང་པོ་ལ་སྙི༷ང་རྗེ༷་མེ༷ད་(ཅི༷ང་)པ་དང༌། གཏུམ་ཞིང་མགུ་བར་དཀའ་བས་མི་ལེགས་པ་ཕྲ་མོ་ལ་ཡང་མྱུར་དུ་འཁྲོ༷་ལ༷། ཞེ་ནག་ཆེ་བས་གཞན་ལ་གནོད་པ་ཆེན་པོ་བྱེད་པར་སེམས་པའི་གདུ༵ག་པ་དང༌། ཡུལ་ཁྱད་པར་ཅན་སྐྱེས་བུ་དམ་པ་གཞན་ལ་ཕྲག་དོག་གི་སྡང་སེམས་བྱེད་པ་དེ། གདུག་པ་དམ་པའི་སྐྱེ་བོར་སྡང་ཞེས་པ་དང་མཐུན་པར་འདིའི་ཁོངས་སུ་ཤེས་པར་བྱའོ། །རང་གི་ཡོན་ཏན་ཕྲ་མོ་ལ་ཡང་ཁེ༷ངས་པ་ཆེ་ཞི༷ང་ང་རྒྱལ་ཆེ་བ་དང༌། རྫས་དང་ཡོ་བྱད་ལ་ཆ༷གས་པས་སེར་སྣས་ཡོ་བྱད་གཅེས་པར་འཛིན་ཅིང་གཏོང་མི་ཕོད་ལ༷། དབང་པོའི་སྒོ་མ༷་བསྡ༷མས་པས་བག་མེད་པའི་གཏམ་ད༵ང་བྱ་བ་སྣ་ཚོགས་དང་མི་དགེ་བ་ཕྲ་རགས་ལ་འཇུག་པ་དང༌། རང་གི་ཡོན་ཏན་ལ་རང་གིས་བསྟོད་ཅིང༌། གཞན་ལ་ངོམ་པའི་བདག་བསྟོད་བྱེད་པ་ནི་སྤྱོ༷མས་པ་ཞེས་བྱ་བ་ཡིན་པས་ད༷ང་བཅ༷ས་པ༷འི་བླ་མར་གནང་བ་ལ། སློབ་མ་ནི་བློ་གྲོས་ཀྱི་རྣམ་དཔྱོད་བཟང་པོ་དང་ལྡན་པས་དེ་ལ་བསྟེན་པར་མི༷་བྱ༷་འོ༵་ཞེས་པའི་དོན་ཡིན།
 
 
2 བསྟེན་བྱའི་མཚན་ཉིད།
 
 
	གཉིས་པ་ལ་བླ་མ་དང་སློབ་མའི་ཐུན་མོང་གི་མཚན་ཉིད་དང༌། བླ་མའི་ཐུན་མོང་མ་ཡིན་པའི་མཚན་ཉིད་གཉིས།
 
 
(༡) བླ་སློབ་ཐུན་མོང་གི་མཚན་ཉིད།
 
 
དང་པོ་ནི། སོ་སོ་ཐར་པ་རིགས་བདུན་ལས། རང་གི་གང་བླངས་པའི་བསླབ་པ་དང༌། བྱང་ཆུབ་ཏུ་སེམས་སྐྱེད་པའི་བསླབ་བྱ་དང༌། མདོར་ན་རང་གི་ཁས་བླངས་པའི་བསྡམ་བྱ་མཐའ་དག་དང་སྲོག་དང་བརྡོས་ཏེ་བརྟ༷ན་པར་བསྲུངས་ཞི༷ང་གཞན་ཡང་བློ་རང་ཚུགས་མི་ཐུབ་པའི་ཡད་ཡུད་མ་ཡིན་པར་རྩེ་གཅིག་ཏུ་རྐང་ཚུགས་པ། དབང་པོའི་སྒོ་བསྡམས་པས་དུ༷ལ་ཞིང་བྱ་བ་མ་ཡིན་པ་ཕྲ་མོ་ལ༷་ཡང་མི་འཇུག་ལ། རང་བཞིན་གྱི་ཤེས་རབ་དང་སྦྱངས་པ་ཡང་ཆེ་བས་ཚིག་དོན་ཟབ་ཅིང་རྒྱ་ཆེ་བ་གོ་ཞིང་འཛིན་པར་ནུས་པའི་བློ༷་གྲོ༷ས་དང་ལྡ༵ན་པ། ཆོས་ཀྱི་ཆེད་དུ་དཀའ་སྤྱད་གདུག་དགུར་ནུས་པའི་བཟོ༷ད་པ་དང་ལྡ༷ན་པ། དམ་ཚིག་དང་སྡོམ་པ་སོགས་ཕྲལ་ཡུན་གྱི་བསྒྲུབ་བྱ་རྣམས་ལ་ངོ་ལྐོག་ཟློག་ནས་བཅོས་མ་མི་བྱེད་པའི་རང་བཞིན་དྲ༷ང་ལ༷། གཞན་ལ་གནོད་པ་སོགས་བྱ་བ་མ་ཡིན་པ་རྣམས་རང་ལ་ཞག་མ་འཁྲིས་རྩམ་གྱི་གཞན་བྱེད་དུ་འཇུག་པའི་ངན་གཡོ༷་ཕྲལ་དུ་གཞན་མགོ་རྨོངས་པར་བྱེད་པའི་རྒྱུ༷་ཐབས་སོགས་ངན་པའི་སྤྱོད་པ་མེ༵ད་པའོ། །
དེ་ལྟར་ཐུན་མོང་གི་ཡོན་ཏན་དྲུག་པོ་ནི་སློབ་མ་ལ་ཡང་ཚང་དགོས་ཤིང༌། བླ་མ་ལ་ནི་དེ་དག་ལྷག་པར་ཚང་བའི་སྟེང་དུ་ཐུན་མོང་མ་ཡིན་པའི་མཚན་ཉིད་བདུན་ཡོད་པ་ནི། སློབ་མ་ལས་བླ་མ་ཡོན་ཏན་མང་པོས་ལྷག་པར་ཡོད་པ་ཞིག་དགོས་པའི་དབང་དུ་ཡིན་ནོ།།
 
 
(༢) བླ་མའི་ཐུན་མིན་མཚན་ཉིད།
 
 
གཉིས་པ་ནི། རྩ་བའི་སྔ༷གས་ད༷ང་སྙིང་པོ་དང་ཉེ་སྙིང་དང་ལས་སྒྲུབ་པའི་སྔགས། དེ་དག་ཇི་ལྟར་སྒྲུབ་པའི་ཆོ་གའི་མངོན་པར་རྟོགས་པ་རྒྱུ༷ད་དེ་ནས་གསུངས་པ་རྣམས་(ཀྱི༷་)མན་ངག་གི་སྦྱོ༷ར་བས་མ་ནོར་བར་ཉམས་སུ་ལེན་ཤེ༵ས་པ། དེ་ཉིད་བཅུ་ནི་ཕྱི་ནང་གསང་བའི་དེ་ཉིད་བཅུ་ཡོད་པ་ལས། རབ་གནས་ཀྱི་རྒྱུད་དུ། (མདུན་སྐྱེད་)དཀྱིལ་འཁོར་དང་ནི་(བདག་སྐྱེད་)ཏིང་འཛིན་མཆོག །(དེ་དག་ལ་རྒྱས་འདེབས་པའི་ལས་ཀྱི་ཕྱག་རྒྱ་སོགས་)ཕྱག་རྒྱ་སྟངས་སྟབས་གདན་(དཀྱིལ་ཀྲུང་ལ་སོགས་པ་)དང་ནི། །(བསྙེན་པ་ལ་སོགས་)བཟླས་བརྗོད་སྦྱིན་སྲེག་གཏོར་མ་དང༌། །(སྡིག་པ་ཞི་བ་སོགས་)ལས་ལ་སྦྱར་དང་(གཤེགས་སུ་གསོལ་པ་སོགས་)སླར་བསྡུ་བའོ། །རྒྱུད་དེ་འོག་མ་དང་ཐུན་མོང་ཕྱིའི་དེ་ཉིད་བཅུ། རྡོ་རྗེ་སྙིང་པོ་རྒྱན་གྱི་རྒྱུད་ལས། ཕྱིར་ཟློག་གཉིས་ཀྱི་ཆོ་ག་དང༌། །གསང་དང་ཤེས་རབ་ཡེ་ཤེས་(དབང་བསྐུར་བ་)དང༌། །(ཡེ་ཤེས་པ་གཤེགས་སུ་གསོལ་)ཁ་སྦྱོར་འབྱེད་པའི་ཆོ་ག་དང༌། །(འཇིག་རྟེན་དང་འཇིག་རྟེན་ལས་འདས་པའི་)གཏོར་མ་རྡོ་རྗེའི་བཟླས་པ་དང༌། །དྲག་ཤུལ་སྒྲུབ་པའི་ཆོ་ག་དང༌། །རབ་ཏུ་གནས་དང་(ཕྱི་དང་ལུས་ཀྱི་)དཀྱིལ་འཁོར་སྒྲུབ། །གསང་བའི་དེ་ཉིད་བཅུ་ཡིན་ནོ། །ཞེས་བླ་མེད་ནས་བཤད་པའི་ནང་ངམ་གསང་བའི་དེ་ཉིད་བཅུ། ཊུམ་བྷི་ཧེ་རུ་ཀས། ཕྱིར་བཟློག་གཉིས་དང་དཀྱིལ་འཁོར་སྒྲུབ་པ་དང༌། །བསྲུང་བ་དབང་བསྐུར་གཏོར་མ་ཟླས་དཀར་དང༌། སྡིག་རྫོང་བ་དང་གཤེགས་སུ་གསོལ་བ་དེ། །དེ་ཉིད་བཅུ་ཞེས་རྒྱལ་བ་རྣམས་ཀྱིས་གསུངས། །ཞེས་པ་ཀྱཻ་རྡོ་རྗེའི་རྣལ་འབྱོར་པ་ལ་དགོས་པའི་དེ༷་ཉི༷ད་བཅུ༷་འདི་རྣམས་(ནི༷་)མ་ཚང་བ་མེད་པ་ཡོ༷ངས་སུ༷་རྫོགས་པར་ཤེ༵ས་པ། རྡུལ་ཚོན་གྱི་དཀྱི༷ལ་འཁོ༷ར་ཐིག་གི་བྲི་བ་དང༌། ཚོན་གྱི་བྲི༷་བ༷འི་ལ༷ས་ལ༷་མཁ༵ས་པ། སྙིང་རྗེ་ནི་སྔར་བཤད་པ་ལྟར་ལས། སློབ་དཔོན་གྱི་ཐུན་མོང་མ་ཡིན་པའི་ཡོན་ཏན་ཡིན་པས། སྔ་མ་ལས་ཁྱད་པར་དུ་འཕགས་པ་རིགས་སུ་མ་ཆད་པ་ཅིག་དགོས་པའི་དོན་ཡིན་ལ། སྔ་ཕྱི་ཅིག་ཏུ་བཟློས་པ་ལྟ་བུ་ནི་རྒྱུད་སོ་སོ་ནས་བཤད་པའི་དོན་ཚན་བསྡུས་པའི་སྟོབས་ཀྱིས་ཡིན་ནོ། །སྙིང་བརྩེར་ལྡན་ཞིང༌། བསྟན་བཅོས་ནི་བཀའི་དགོངས་པ་འགྲེལ་བའི་གཞུང་ལུགས་རྣམས་ལ་རིག་པའི་གནས་ལྔས་བསྡུས་པ་རྣམས་མཁས་ཤིང༌། གསང་སྔགས་ཀྱི་གཞུང་རྒྱུད་ཀྱི་ཚིག་དོན་གཞན་ལ་སྟོན་པར་བྱེད་(བཤད་པ་ཡི་སྦྱོར་བ་ཤེས་)པའི་སློབ་དཔོན་གྱི་འོས་སུ་གྱུར་པ་ནི་སྒོ་གསུམ་གྱི་ཉེས་པ་ཐམས་ཅད་སྤང་ཞིང་སྐྱོན་དང་མ་འདྲེས་པས་ར༷བ་ཏུ༷་ད༷ང་ཞི༷ང་སླར་ཉེས་སྤྱོད་ཕྲ་མོ་ལ་ཡང་མི་འཇུག་པར་དབ༷ང་པོ༷་བསྡམས་ཏེ་དུ༵ལ་བར་གནས་པ་སྟེ། མཚན་ཉིད་ཐུན་མོང་མ་ཡིན་པ་བདུན་པོ་འདི་དག་དང༌། སྔར་སློབ་མ་དང་ཐུན་མོང་གི་མཚན་ཉིད་དྲུག་དང་བཅས་པས་བཅུ་གསུམ་པོ་ཐམས་ཅད་ཚང་བ་ནི་བླ་མར་བྱ་བ་ཡིན་ལ། དེ་དག་ཐམས་ཅད་ཚང་བ་མ་རྙེད་ན་ཡང་ཡོན་་ཏན་རྣམས་ཤས་ཆེ་བར་ཚང་བ་དང༌། གཙོ་ཆེ་བའི་ཡོན་ཏན་རྣམས་དང་ལྡན་ན་སྐྱོན་དུ་བཤད་པ་རྣམས་ལས་འགའ་ཞིག་ཡོད་ཀྱང་རང་ལ་ཕན་ཐོགས་ན་བསྟེན་པར་བྱ་བ་ཡིན་ཞིང༌། སྐྱོན་ཡོན་མཉམ་པ་ཡང་དེ་བཞིན་དུ་བསྟེན་པ་ཡིན་ལ། སྐྱོན་དེ་དག་ཤས་ཆེ་ཞིང་ཡོན་ཏན་གྱི་གཙོ་བོ་རྣམས་མེད་པ་ནི་སྤང་བར་བྱ་བ་ཡིན་ནོ།།
 
 
༣༽བསྟེན་ཚུལ་དངོས་རྒྱས་པར་བཤད་པ།
 
 
	གསུམ་པ་བསྟེན་ཚུལ་དངོས་བཤད་པ་ལ། བརྙས་པ་སྤང་བར་བསྟན་པ། གུས་པས་བསྟེན་པར་བྱ་བ། བླ་མ་བསྟེན་པའི་ཚད་འཐད་པ་དངབཅས་པ། སྤྱོད་ལམ་དག་པས་བསྟེན་པར་བསྟན་པའོ།།
 
 
༡ བརྙས་པ་སྤང་བར་བསྟན་པ།
 
 
	དང་པོ་ལ་མདོར་བསྟན་པ་དང་རྒྱས་པར་བཤད་པ་གཉིས།  
 
 
མདོར་བསྟན་པ།
 
 
	དང་པོ་ནི། སྔར་བཤད་པའི་མཚན་ཉིད་རྣམས་དང་ལྡན་པ་དེ༷་འདྲ༷འི་བླ་མ་ལ་དབང་བསྐུར་སོགས་ཐོབ་ནས་རང་གི་མགོ༷ན་དུ་གྱུར་པ་ལ༷་ཆེད་དུ་བས༷མས་བཞིན་དུ་མ་དད་པར་བྱ༷ས་ན༵ས། སྔར་རང་ཉིད་བླ་མ་དེའི་སློ༷བ་མ༷ར་གྱུ༷ར་ཟིན་ན༷ས་ཚུལ་ཁྲིམས་དང་མི་ལྡན་པའམ། སྦྱངས་པ་མི་ཤེས་པའམ། ཕྲལ་གྱི་བྱ་བ་རྣམས་ལ་སྐྱོན་བཙལ་ཏེ་བརྙ༷ས་པ་བྱས་ན༷་(ནི༵་)ཕྱོགས་བཅུའི་སང༷ས་རྒྱ༷ས་ཐ༷མས་ཅ༷ད་ལ་དེ་བཞིན་དུ་བརྙ༷ས་པ་བྱས་པར་འགྱུར་པ༷ས་ན༵། བྱེད་མཁན་གྱི་སློབ་མ་དེ༷ས་ནི༷་དུས་དེ་ནས་བཟུང་སྟེ་སྡིག་པ་མ་བྱང་གི་བར་རྟ༷ག་ཏུ༷་རྒྱུན་མི་ཆད་པར་སྡུ༷ག་བསྔ༷ལ་ཆེ་ཞིང་མང་བ་ཐོ༵བ་ཅིང་མྱོང་བར་འགྱུར་བ་ཡིན་ནོ།།
 
 
རྒྱས་པར་བཤད་པ།
 
 
	གཉིས་པ་ནི། ཉེས་དམིགས་བསྟན་པ་དང༌། སྤོང་བར་བསྟན་པ་གདམས་པའོ།།
 
 
༡ ཉེས་དམིགས་བསྟན་པ།
 
 
	དང་པོ་ལ། གནས་སྐབས་ཀྱི་ཉེས་དམིགས་དང༌། མ་མཐོང་བའི་ཉེས་དམིགས་གཉིས། 
	དང་པོ་ནི། གསང་སྔགས་ཀྱི་དྲིན་ཐོབ་པའི་རྡོ་རྗེ་སློ༷བ་དཔོ༷ན་ལ༷་ནི༷་བསམས་བཞིན་དུ་མ་གུས་པས་སྐྱོན་བརྗོད་ཅིང་སྨོ༷ད་པ༷་བྱས་ན། བྱེད་པ་པོ་དེ༵་གནས་པའི་ས་ཕྱོགས་སུ་མི་རྣམས་ལ་ཡ༷མས་ད༷ང༌། ཉེ་བར་འཚེ༷་བ༷འི་གནོད་པ་དུ་མ་འབྱུང་ཞིང༌། སྐྱེས་བུ་དེ་ཡང་དེ་ལྟ་བུའི་ན༷ད་(རྣ༷མས)ད༵ང༌། མི་མ་ཡིན་གྱི་གནོད་པའི་གདོ༷ན་རིགས་རྣམས་ད༷ང༌། ཉིན་གཅིག་པ་ལ་སོགས་པའི་རི༷མས་ནད་རྣམས་ད༷ང༌། སྦྱར་དུ༷ག་ལ་སོགས་པའི་དུག་རྣ༷མས་ཀྱི༵ས་སྲོག་བཅད་དེ་ཉེས་དམིགས་མི་ཤེས་པའི་རྨོོ༷ངས་པ་ཆེ༷ན་པོ་དེ༷་ནི༷་དུས་མ་ཡིན་པར་འཆི༷་བ༷ར་འགྱུ༵ར་རོ། །གཞན་ཡང་དེ་ལྟ་བུའི་སྐྱེས་བུ་ནི་བསོད་ནམས་དང་དབང་ཕྱུག་ཉམས་ཏེ་རྒྱ༷ལ་པོ༷འི་ཆད་པ་ལས་འབྱུང་བ་དང༌། དེ་ཉིད་གནས་པའི་ཁང་པ་དང༌། ཡུལ་ཕྱོགས་མེ༷ས་ཚིག་པ་ད༷ང༌། སྦྲུ༷ལ་གདུ༷ག་ཅན་གྱི་ཁ་རླངས་ཕོག་པ་དང་གཟུང་བ་ད༵ང༌། ཤ་ཟ་མཁ༷འ་འགྲོ༷་རྣམས་ཀྱིས་ཚར་གཅོད་པ་དང༌། ཆུ༷་ཆེན་པོའི་ནང་དུ་ནུབ་པ་ད༷ང་ཁྱེར་བ་དང༌། ཆོམ་རྐུ༷ན་(པོ༷་)གྱིས་འཇོམས་པ་ད༵ང༌། གདོ༷ན་གྱི་གནོད་པ་ད༷ང༌། བི་ན་ཡཀྵ་ལ་སོགས་པའི་ལོ༷གས་འདྲེ༷ན་རྣ༷མས་ཀྱི༷ས་(ཀྱ༵ང་)མི་འདོད་པ་སྣ་ཚོགས་སྐྱེད་དེ། ཚེ་ལ་བར་ཆད་བྱས་ནས་བས༷ད་ན༷ས་(སེ༷མས་ཅ༷ན་)ཕྱི་མ་དམྱ༷ལ་བ༷་ལ་སོགས་པའི་ངན་སོང་དུ་འགྲོ༵འོ།།
	གཉིས་པ་མ་མཐོང་བའི་ཉེས་དམིགས་ནི། སྐྱེ་བ་དེའི་འོག་ཏུ་མན༷ར་མེ༷ད་པའི་དམྱལ་བ་དང༌། ངུ་འབོད་ཆེན་པོ་ལ༷་སོ༷གས་པའི་འཇི༷གས་སུ་རུ༷ང་ཞིང་བཟོད་པར་དཀའ་བ༵འི་དམྱ༷ལ་བ༷འི་གནས་བཅྭ་བརྒྱད་མདོ་སྡེ་རྣམས་སུ་བསྟ༷ན་ཅིང་བཤད་པ༷་ཚེ་ཚད་དང་བཅས་པ་ག༷ང་ཡི༷ན་པ༵་དེར་ནི་བླ་མ་ལ་བརྙས་པའི་སྐྱེས་བུ་དེ་དག་སྡུག་བསྔལ་མྱོང་བཞིན་དུ་གནས་པར་ངེས་པ་ཡང་དག་ཏུ་བཤད་པ་ཡིན་ནོ།།
	དེས་ན་ན༷མ་དུ་ཞེས་བྱ་བ་ཅུང་ཟད་ཙམ་ཡ༷ང་རང་གི་རྡོ་རྗེ་སླ༷བ་དཔོ༷ན་དུ་གྱུར་པ་ད༷ག་གི༷་ནི༵། རྣམ་པ་ཀུ༷ན་ཏུ༷་ཐུ༷གས་དཀྲུ༷ག་པ་དེ་མི་མཉེས་པར་གྱུར་བ་ཕྲ་མོ་ཙམ་ཡང་མི༷་བྱ༷་བ་ལ་ཞེ་སྒྲིམ་སྟཻ༵་འབད་པར་བྱ་བ་ཡིན་ཏེ། ག༷ལ་ཏེ༷་ཉེས་པ་ཡོད་པ་དང་ཇི་ལྟར་བྱ་མ་ཤེས་པའི་རྨོ༷ངས་པ༷ས་སློབ་དཔོན་མི་མཉེས་པར་བྱ༷ས་གྱུ༷ར་ན༵་སྔར་བཤད་པའི་དམྱ༷ལ་བ༷ར་ཐེ་ཚོམ་མེད་པར་ངེ༷ས་པ༷ར་སྐྱེ་བ་དང༌། དེའི་ནང་ནས་ཀྱང་ཚ་བའི་དམྱལ་བར་སྐྱེ་བས་ན་འཚེ༷ད་པ༷ར་འགྱུ༵ར་རོ།།
 
 
༢ སྤོང་བར་བསྟན་པ་གདམས་པ།
 
 
	གཉིས་པ་སྤོང་བར་གདམས་པ་ནི། དེ་ལྟར་གནས་སྐབས་དང་མཐར་ཐུག་གི་ཉེས་དམིགས་རྣམས་འབྱུང་བར་འགྱུར་བས། དེ་དག་ལ་བསམས་ནས་མི་འབྱུང་བར་བྱ་བའི་ཆེད་དུ་ལུས་དང་སྲོག་ལ་མ་ལྟོས་པར་དཀའ་ལས་ཇི་ལྟར་གྱུར་ཀྱང་དང་དུ་བླངས་ཏེ་སྒྲུབ་པར་ནུས་པའི་འབད་པ་ཆེན་པོས། མི་ལེགས་པ་སྤོང་བའི་དྲན་ཤེས་ཤིང་ཐོབས་[ཐབས]ཐམས་ཅད་ཀྱི་སྒོ་ནས་རང་གི་རྡོ༷་རྗེ༷འི་སློ༷བ་དཔོ༷ན་ལུང་དང་སྙིང་རྗེ་ཆེ་བ་སོགས་རྟོགས་པའི་བློ༷་གྲོ༷ས་ཆེ༵་ཞིང་སྐྱོན་རྣམས་སྤངས་པས་དགེ༷་བ༷་ཡོན་ཏན་གྱི་མཚན་ཉིད་རྣམས་དང་ལྡན་པ་ནི་(ར༷བ་ཏུ༷་)མི༷་སྤྱོ༷མས་(པ༵་)སྟེ་རང་ལ་བསྟོད་པར་མི་བྱེད་པས་མཚོན་ནས། དེ་ལྟ་བུ་ལ་རང་གི་ཚེ་འདིའི་འདོད་པ་དང་པ་ཕྲན་ཚེགས་མ་གྲུབ་པ་དང༌། བློ་དང་ཅུང་ཟད་མ་མཐུན་པ་ལ་སོགས་པའི་རྐྱེན་གྱིས་སློབ་དཔོན་ལ་(ན༷མ་ཡ༷ང་)སྨ༷ད་པ༷ར་འོས་པའི་སྐྱོན་བཙལ་ཏེ། འདི་དང་འདི་ལྟ་བུ་ཞེས་ཁ་ཟེར་བ་ནི་སྨད་པ་སྟེ། དེ་ལྟར་བྱས་ན་གོང་གི་ཉེས་པར་འགྱུར་བས་མི༷་བྱ༷་འོ༵།།
 
 
༢ གུས་པས་བསྟེན་པར་བྱ་བ།
 
 
	གཉིས་པ་གུས་པར་བསྟེན་པ་ལ་བདུན་ཏེ། མི་འགོང་བ་ལ་སློབ་པ། དཀའ་ཞིང་སྒྲུབ་པ་ལ་སློབ་ཅེས་པར་འཛིན་པ་ལ་སློབ་པ། ལམ་དུ་འཇུག་པའི་བསླབ་བྱ། མཚན་ནས་སྨོས་ཚུལ། ཆོས་ཉན་པའི་ཀུན་ཏུ་སྤྱོད་པ། ཉིན་ཞག་ཕྲུགས་ཅིག་གི་བསླབ་བྱའམ། བསླབ་བྱ་ཕྲ་མོ་གཞན་བསྟན་པའོ།།
	གཉིས་པ་གུས་པར་བསྟན་པ་ནི། རང་གི་བླ༷་མ༷་ལ༷་ནི༷་གུ༷ས་པ་དང་བཅ༷ས་པས་མི་ཆོས་ཀྱི་ངོ་ཟིན་ལ་རེ་མ་ཡིན་པར་ཞེ་ཐག་པ་ནས་གུས་པ་དང་བཅས་པས་ནོར་ལོངས་སྤྱོད་ཟས་གོས་ལ་སོགས་པའི་ཡོ༵ན་བླ་མ་ཉིད་ལ་ཉེ་བར་མཁོ་ཞིང་སྐབས་སུ་བབས་པ། ཆ་ལུགས་མཛད་པ་འཕྲིན་ལས་དང་རྗེ༷ས་སུ་མཐུ༷ན་པ་(ཁྱོ༷ད་ཀྱི༷ས་)སྦྱི༷ན་ཞིང་འབུལ་བ༷ར་བྱ༵་སྟེ། དེ༷ས་ཕན་ཡོན་ཅི་འབྱུང་བར་འགྱུར་སྙམ་ན་ནི༷། རི༷མས་ལ་སོ༷གས་པའི་ནད་དང་གདོན་ལ་སོགས་པའི་མི་མ་ཡིན་དང་གཞན་གྱི་གནོ༷ད་པ༷་(རྣ༵མས་)སྔར་བྱུང་ན་ཕྱི༷ར་ཟློག་པའི་ཚུལ་གྱིས་ཞི་ཞི༷ང༌། སླར་གསར་དུ་འབྱུ༷ང་བ༷ར་མི༷་འགྱུ༷ར་རོ༵།།
 
 
༣ བླ་མ་བསྟེན་པའི་ཚད་འཐད་པ་དང་བཅས་པ།
 
 
	གསུམ་པ་བླ་མ་བསྟེན་པའི་ཚད་འཐད་པ་དང་བཅས་པ་ནི།  དེ་ལྟར་བླ་མ་བསྟེན་དགོས་པ་ལས་ཇི་ལྟ་བུ་ཞིག་བྱས་ན་བླ་མ་བསྟེན་པར་འགྱུར་སྙམ་ན་ར༷ང་གི༷་ད༷མ་ཚི༷ག་མཐའ་དག་ཚུལ་བཞིན་དུ་བསྲུང་བ་དང༌། གཙོ་བོར་རྡོ་རྗེ་སློ༷བ་དཔོ༷ན་ལ་ནི༵་འཇིག་རྟེན་པ་རྣམས་ལ་ཤིན་ཏུ་འཕངས་ཤིང་གཅེས་པར་བྱེད་པས་སྦྱི༷ན་བྱ་མི༷ན་པ་བུ༷་ད༷ང་ཆུ༷ང་མ༷་ད༵ང་ཡུལ་གཞིས་དང་ར༷ང་གི་སྲོ༷ག་གི༷ས་བར་དུ་བླ་མ་མཉེས་པའི་དོན་དུ་འཕངས་པ་མེད་པར་བཏང་སྟེ། རྟ༷ག་ཏུ་བསྙེན་བཀུར་ལ་བརྩོན་པས་བསྟེ༷ན་པར་བྱ༷་བ་ཡིན་ན༵། འཕྲལ་གྱི་ལོ༷ངས་སྤྱོ༷ད་ཟས་ནོར་ལྟ་བུ་རྣམས་སྔ་མ་རྣམས་ལ་ལྟོས་ཏེ་མི་བརྟན་པས་གཡོ༷་བ༷་རྣམས་བློས་བཏང་སླ་བ་ཡིན་པས། བླ་མ་ལ་འབུལ་ཞིང་ཞབས་ཏོག་གི་ཆེད་དུ་གཏོང་བ་ལྟ་སྨོ༷ས་ཀྱང་ཅི༷་དགོ༵ས་པ་དེ་ལ་འཕངས་པ་དང༌། བློས་མི་ཐོངས་པ་ཅུང་ཟད་ཙམ་ཡང་མེད་པ་ཞིག་བྱུང་ཚེ་བླ་མ་བསྟེན་པར་འགྱུར་བ་ཡིན་ལ། དེ་ལྟར་མ་ཡིན་ན་བླ་མའི་ཕྱག་ཕྱིར་སྡོད་ཡུན་རིང་བ་དང་ཐོབ་ཁ་ལ་ཟ་བ་སོགས་རང་གི་མི་ཚེ་འཇིད་ཐོབས་ཡིན་པས་བླ་མ་ཚུལ་བཞིན་དུ་བསྟེན་པར་མི་འགྱུར་གསུངས། རང་སྲོག་དང་ལོངས་སྤྱོད་རྣམས་མཐར་མི་རྟག་པའི་ངོས་ནས་གཡོ་བར་མཚུངས་མོད་ཀྱང་དེ་གཉིས་ལ་ལྟོས་ཏེ། སྲོག་དང༌། བུ་དང་ཆུང་མ་དང༌། ཡུལ་གཞིས་རྣམས་སྲུང་བའི་དོན་དུ་ནོར་ལོངས་སྤྱོད་བཏང་དགོས་པ་ནི། རྟོགས་བརྗོད་ལས། ནོར་ནི་ཡང་རྙེད་སྲོག་རྣམས་མིན། །ཞེས་པ་ལྟར་ཡིན་ལ། གོང་དུ་བཏང་དཀའ་བ་བཤད་པ་དེ་དག་བྱང་ཆུབ་སེམས་དཔའ་རྣམས་ཀྱི་ནི་སྦྱིན་བྱ་ཤིན་ཏུ་ཡིན་མོད་ཀྱི། རྟག་འཛིན་གྱི་སྲེད་པ་ཅན་རྣམས་ལྟོས་ཏེ་བཏང་དཀའ་སླའི་རྣམ་བཞག་མཛད་པ་ཡིན་ནོ།།
	དེ་ལྟར་དཀའ་བ་དུ་མས་བསྟེན་དགོས་པའི་འཐད་པ་ནི་འབྲས་བུ་ག༷ང་གི་ཕྱི༷ར་དུ་ཡིན་ན། ཕ་རོལ་ཏུ་ཕྱིན་པའི་ལམ་དུ་བསྐ༷ལ་བ༷་བྱེ༷་བ༷་(ནི༵་)གྲ༷ངས་མེ༷ད་པ༷ར་འབད་ཀྱ༷ང་རྙེ༷ད་པར་དཀ༷འ་བ༵འི་ས༷ངས་རྒྱ༷ས་བཅོམ་ལྡན་འདས་ཀྱི་གོ་འཕང་དེ་ཉི༷ད་ཀྱ༷ང༌། དབང་ཐོབ་ནས་སྔགས་ཀྱི་ལམ་བསྒོམ་པ་ལ་བརྩོ༷ན་འགྲུས་དང་ལྡ༷ན་པའི་སློབ་མ་ལ༵་ཚེ༷་འདི༷་ཉི༷ད་ལ༷་(སྟེ༷ར་བ༷ར་)སྦྱིན་པ་ནི་རྡོ་རྗེ་སློབ་དཔོན་གྱི་བཀའ་དྲིན་གྱི་བྱེ༵ད་ལས་ཡིན་པས། དེ་ལྟ་བུ་འདོད་སློབ་མ་དེས། དུས་རྟ༷ག་ཏུ༷་ར༷ང་གི༷་ཁས་བླངས་པའི་ད༷མ་ཚི༷ག་རྩ་བ་ཡན་ལག་གིས་བསྡུས་རྣམས་ཤེས་ཤིང་དང་ལྡན་པས་མ་ཉམས་པར་བསྲུ༵ང་ཞིང༌། ཉིན་ལན་གསུམ་མཚན་ལམ་གསུམ་ལ་སོགས་པའི་དུས་རྟ༷ག་ཏུ༷་དེ༷་བཞི༷ན་གཤེ༷གས་པ༷་སྲས་དང་བཅས་པ་རྣམས་ལ་དམིགས་ནས་མཆོ༵ད་པ་བཟང་པོ་ཅི་ནུས་འབུལ་ཞིང༌། བླ་མའི་མདུན་དུ་འཇལ་རེས་ལ་སོགས་པ། དུས་རྟ༷ག་ཏུ༷་རང་གི་ཇི་ལྟར་ནུས་པ་དང་འབྱོར་པའི་ཁྱད་པར་དང་སྟུན་པའི་འབུལ་བ་ཅི་ནུས་བྱ་ཞིང༌། དེ་ལྟར་བླ༷་མ༷་ལ༷་(ཡ༷ང་)སྦྱིན་པ་སྟེ་ཕུ༷ལ་བས་བསོད་ནམས་ཀྱི་ཚོགས་རྫོགས་པར་འགྱུར་བ་ཡིན་ཏེ། གུས་པ་དང་བཅས་པས་སེམས་ཀྱིས་ཉན་ཞིང༌། དོན་དེ་ཡང་མྱུར་དུ་བསྒྲུབ་པར་བྱ་དགོས་ལ། གལ་ཏེ་བླ་མ་ཡང་ཆོས་མི་མཐུན་པ་གསུང་སྲིད་ན། དེ་དག་རིགས་ཤིང་ཚུལ་དང་མཐུན་པ་ཡི་ནི་སྒྲུབ་པར་མི་ནུས་པ་དང༌། རང་གི་མཁོས་ཀྱི་མི་བཅོགས་ན་མི་ནུས་བཞིན་དུ་མཐའ་མ་གསལ་ན་ཉེས་པ་སྐྱེད་པས་དེ་ལ་རང་གི་ཚིག་སྦྱངས་ཀྱི་མི་མཉེས་པར་མི་འགྱུར་བ་བྱས་ཏེ་བཀའ་ཁྲོལ་བར་བྱེད་དགོས་ཏེ་དཔེར་ན། བླ་མས་དགོན་པ་ལྟ་བུ་ཞིག་ལ་གནོད་པ་བགྱི་གསུང་བ་ལ་རང་གཞན་ལ་གནོད་པར་འགྱུར་ཚུལ་རྣམས་ཞིབ་པར་ཚིག་གི་བཤད་སྦྱངས་ཞུས་ནས་བྱ་མི་དགོས་པ་ཅིག མ་ཁྲོལ་གྱི་བར་དུ་ཞུ་བའོ།།
	བསླབ་བྱ་འདི་དག་སོ་སོ་སྐྱེ་བོའི་ཚུལ་ཅན་གྱི་སློབ་དཔོན་བསྟེན་པའི་དབང་དུ་བྱས་པ་ཡིན་ལ། མངོན་ཤེས་དང་རྫུ་འཕྲུལ་ཐོབ་པའི་གྲུབ་པ་མཆོག་རྣམས་ལ་ནི། འཕྲལ་དུ་དགེ་མི་དགེ་ཇི་ལྟར་གནང་ཡང་ཐེ་ཚོམ་མེད་པར་བསྒྲུབ་ན་ཡོན་ཏན་ཁྱད་པར་ཅན་སྐྱེ་བའི་རྒྱུར་འགྱུར་ཞིང༌། ཐེ་ཚོམ་སྐྱེས་ན་དངོས་གྲུབ་ཀྱི་གེགས་སུ་འགྱུར་བ་ཡང་ཡོད་ཅིང༌། འདིར་ནཱ་རོ་པས་གྲུབ་ཆེན་ཏེ་ལོ་པའི་བཀའ་སྒྲུབ་ཕྱིར་ཨོ་ཏན་ཏ་པཱུ་རིའི་གཙུག་ལག་ཁང་གི་རྩེ་མོ་ནས་མཆོང་བ་སོགས་དཀའ་བ་ཆེན་པོ་རྣམས་དང༌། ཉ་གསོན་པོར་བསྲེགས་ནས་ཟ་བ་ལ་མ་དད་པ་མ་བྱས་པར་གསུང་བཞིན་དུ་བསྒྲུབས་པས་གྲུབ་པ་ཐོབ་པའི་རྣམ་ཐར་གསུང༌།
	ཚུལ་དེ་བཞིན་དུ་བླ༷་མ༷་ལ་གུས་པས་བསྙེན་བཀུར་དང༌། དཀའ་ཞིང་སྒྲུབ་པ་ལས། དེའི་འབྲས་བུ་ནི་འཇིག་རྟེན་པའི་དངོས་གྲུབ། རལ་གྲི། མིག་སྨན། རིལ་བུ། ས་འོག མཁའ་སྤྱོད་ལ་སོགས་པའི་གྲུབ་ཆེན་བརྒྱད། འཇིག་རྟེན་ལ༷ས་འདས་པའི་ལམ་གྱི་ཡོན་ཏན་ཁྱད་པར་ཅན་མཐོང་ལམ་སྐྱེ་བ་སོགས་མཆོག་གི་དངོ༷ས་གྲུ༷བ་མྱུར་དུ་ཐོབ་པ་ད༵ང༌། སྐྱེ་བ་ཕྱི་མ་མཐོ༷་རི༷ས་ཀྱི་རྟེན་ལྷ་ད༷ང་(ནི༷་)མིའི་ནང་དུ་སྐྱེས་ཏེ། དེ་དག་གི་ལོངས་སྤྱོད་དཔག་ཏུ་མེད་པ་ལ་སྤྱོད་ཅིང༌། དེར་ཡང་མི་འདོད་པའི་གནོད་པ་ཐམས་ཅད་མི་འབྱུང་བའི། བདེ༷་བ༷་ཕུན་སུམ་ཚོགས་པ་འཐོ༵བ་པ་ཡིན་པས། དེ༷་བ༷ས་ན་བཏང་སྙོམས་སུ་མི་བཞག་པར་འབ༷ད་པ༷་ཆེན་པོ་བྱས་ཏེ། ཇི་ལྟར་མཉེས་པའི་ཐབས་ཐ༷མས་ཅ༷ད་ཀྱི༵ས་བླ་མ་དམ་པ་མཉེས་པ་གསུམ་གྱི་ཡོངས་སུ་མཉེས་པ་ལ་ཅི་ནས་ཀྱང་འབད་པར་བྱའོ།།
 
 
༤ སྤྱོད་ལམ་དག་པས་བསྟེན་པར་བསྟན་པ།
 
 
གསུམ་པ་1ནི། བླ༷་མ༷འི་ཕྱག་རྫ༷ས་དང་ཡོད་བྱད་ཀྱི་རིགས་ཐམས་ཅད་ལ་ཆུད་ཟོས་སུ་འགྱུར་བ་དང༌། གཞན་གྱིས་འཕྲོག་པ་དང༌། རྐུ་བ་ལྟ་བུའི་གནོད་པ་བྱུང་བ་རྣམས་བསྲུང་བའི་དོན་དུ་རང་གི་(ནི༷་)སྲོ༷ག་(ཇི༷་བཞི༷ན་)དུ་གཅེས་པར་འཛིན་པའི་སྒོ་ནས་ཞབས་ཏོག་ཏུ་འགྱུར་བ་བྱ་དགོས་ཤིང༌། བརྣབ་སེམས་ཀྱི་དབང་གིས་ནི་མ་ཡིན་ནོ། །བླ་མ་(དེ༷་ཡི༷་)སྡུག་པ་ནི་ཁྱིམ་པའི་རྟེན་ཅན་ལ་བཙུན་མོ་དང་སྲས་ལ་སོགས་པ་རྣམས་ལའང་གུས་པར་བྱ་བ་དང༌། རབ་བྱུང་གི་བརྟུལ་ཞུགས་འཛིན་པ་ལ། སྡུ༷ག་པ༷འི(འ༷ང)་ཐ་སྙད་མེད་ཟེར་པ་ཡོད་འདུག་ནའང༌། སྐུའི་ཉེ་རིས་དང༌། ཐུགས་ཀྱི་གཅེས་པར་འཛིན་པ་རྣམས་ལ་བླ༷་མ༷་ཉིད་བཞི༵ན་དུ་བསམས་ནས་གུས་པར་བྱེད་དགོས་ཞེས་གསུང༌། བླ༷་མ༷འི་འཁོ༷ར་དུ་གནས་པའི་ཞབས་འབྲིང་བ་རྣམས་ལ་ནི༷་དགའ་ཞིང་ཕན་ཐོགས་པའི་བསམ་པས་རང་གི་སྤུན་ཟླ་ལ་སོགས་པའི་གཉེ༷ན་བཞི༷ན་དུ༵། བསླབ་བྱ་འདི་རྣམས་མ་བརྗེད་པར་ཡིད་ལ་མཉ༷མ་པ༷ར་བཞ༷ག་ནས་དྲན་ཤེས་ཤིང་དང་ལྡན་པ༷ས། རང་གི་བློའི་མཐོ་དམན་དང་བསྟུན་པའི་རེས་འཇོག་མ་ཡིན་པར་ནམ་དགོས་སུ་རྒྱུན་ཆགས་པས་རྟ༷ག་ཏུ༷་བས༵མ་ཞིང་མ་བརྗེད་པའི་དོན་ཡིན།
	བཞི་པ་ནི། བསླབ་བྱ་འདི་དགོས་པའི་གཞི་འཕགས་པའི་ཡུལ་ནས་སྤྱོད་པ་རྣམས་ལ། པཎྜི་ཏ་རྣམས་ལ་སོགས་པ་སྐྱེས་བུ་མཆོག་དམན་དུ་མ་ལམ་དུ་ལྷན་ཅིག་འཇུག་པའི་ཚེ་གང་མཁས་པ་དེ་སྣ་དྲངས་ནས་སྔོན་ལ་འགྲོ་ཞིང༌། མི་མཁས་དེས་འཇུག་བསྡུས་ནས་རྗེས་ལ་འགྲོ་བའི་ཚུལ་ཡོད་པས། དེ་ཡང་པཎྜི་ཏ་མཉམ་པོ་ཡིན་ན་ཅིག་གི་སུ་འགྱོགས་ཀྱི་ཚུལ་དུ་སྔོན་ལ་ཕྱིན་རང་མཁས་པར་ཁས་བླངས་པ་ཡིན་པས། དེ་ལ་རྟེན་ནས་རྩོད་པ་ཡོང་བ་ཡང་ཡོད་ཅིང༌། དེ་དག་ཆ་མཐུན་པར་བོད་ཡུལ་ལ་སོགས་པའི་རྒྱལ་ཁམས་མང་པོ་ན། ད་ལྟ་མི་ཆོས་དང་བསྟུན་པའི་བླང་དོར་ལ་མི་ཆེ་བ་རྣམས་སྔོན་ལ་འགྲོ་ཞིང༌། དེ་བས་དམན་པ་རྣམས་རྗེས་སུ་འཇུག་པའི་རིམ་པ་སྒྲིགས་སུ་འཇུག་སྐབས་ལ་ལར་འདུག་པ་བཞིན་དོན་དུ་མཆོག་དམན་གྱི་དབྱེ་བས་ཡིན་པ་བཞིན། བླ་མའི་ཕྱག་ཕྱིར་འགྲོ་བ་རྣམས་ཀྱི་དུས་རྒྱུན་དུ་སྟབས་གང་བདེའི་ཚུལ་གྱི་མངོན་ལ་འདུན་དུ་སྔོན་ལ་འགྲོ་བ་ལྟ་བུ་མི་བྱེད་པར་ཕྱི་བཞིན་དུ་འབྲངས་ནས་གོ་རིམ་དང་བཅས་པས་འགྲོ་ཞིང༌། དམིགས་གསལ་ལ་མཚ༷ན་མོའི་དུས་དང༌། ཆུ༷་བརྒལ་བ་དང༌། ཆོམ་རྐུན་ལྟ་བུའི་འཇི༷གས་པ་དང་(བཅ༷ས)། ལ༷མ་མི་བདེ་བ་ཡོད་པར་ལམ་སེལ་གྱིས་ཚུལ་དུ༷་(ནི༵་)སྔོན་ལ་འགྲོ་བའི་གནང་བ་ཞུས་ཏེ། སོང་ཞེས་པའི་བསྒོ༷་བ༷་ཐོ༷བ་ན༷ས་མདུ༷ན་དུ་སྔོན་ལ་འགྲོ༷་བར་བྱ༵་བ་ཡིན་ནོ། །
	གཞན་ཡང་སྤོས་འབུལ་བ་སོགས་ཆེད་དུ་དགོས་སྒྲང་བའི་ཚུལ་མི་བྱ།(སློབ་དཔོན་གྱིས་མཐོང་མདུན་དུ་ནི། །བློ་དང་ལྡན་པས་ལུས་གཅི་དང༌། །ཀ་བ་སོགས་ལ་བརྟེན་མི་བྱ། །སོར་མོའི་ཚིགས་ནི་བགྲང་མི་བྱ། །མ་ཡིག་ལ་རྩ་བ་འདིའི་དོན་ཆད་ཡོད་སྙམ) བླ་མའི་ཞ༷བས་བཀྲུ༷་བ༷་ད༷ང༌། སྐུ་ལུ༷ས་ལ་ཁྲུ༷ས་གསོལ་བ་ད༵ང༌། དེ་ནས་བྱུག་པ་བྱས་པའི་རྗེས་སུ་ཟན་གྱི་དྲི༷ལ་ཕྱིས་ད༷ང༌། ཕུར་ཞིང་མཉེ༷་བ༷་ལ༷་སོ༷གས་ལ༵། ཕྱ༷ག་འཚལ་བ་ནི༷་སྔོ༷ན་དུ༷་འགྲོ༷་བ༷ས་བྱ༵་ཞིང༌། དེ༷་བཞི༷ན་དུ་ཟིན་པའི་མཐ༷ར་ཡ༷ང་ཕྱག་འབུལ་བ་ལོང་སྐབས་དང་བསྟུན་ནས་ཅི༷་བདེ༷ར་བྱ༵་ཞིང་འཕྲལ་གྱི་བྱ་བ་ཕྲ་མོ་འགྲོ་འདུག་བྱེད་པ་རྣམས་ལ་ཡང་བཀའ་བསྩལ་ཏེ་གནང་བ་ཞུ་ཞིང་ཚུར་བསླབ་བྱ་སོགས་བཀའ་ཅི་སྩལ་བ་རྣམས་ལ། བླ༷་མ༷་ཁད་ཉེ་སར་བཞུགས་པ་ལ༷་ནི༷་འགྲོ་སྡོད་ལ་སོགས་པའི་བླང་དོར་དང་བྱ་བ་གལ་ཆེ་བ་ལ་ནི་ཅུང་ཟད་རིགས་གྲོང་དུ་སྙེག་སྟེ་བྱ་བ་དང་བྱ་བ་མ་ཡིན་པའི་བཀ༷འ་བསྩ༷ལ་ཞུ༵། བཀ༷འ་གང་གནང་བ་དེ་བཞི༷ན་དུ་བགྱི༷ད་ཅེ༷ས་བརྗོ༷ད་པ༷ར་བྱ༵་ཞིང་ལན་མེད་དུ་ཁོགས་འདུག་པ་མི་རུང༌། ལུས་ཐ༷ལ་མོ༷་སྦྱ༷ར་ཞི༷ང་སེམས་གཞན་དུ་མ༷་ཡེ༷ངས་པ༵ར་བླ༷་མ༷ས་བཀའ་གང་བསྒོ༷་བ༷་དེ་ལ་ཉ༷ན་པ༷ར་བྱ༵་ཞིང༌། དྲུང་དུ་རྒོ༷ད་པ་ད༷ང་ལུ༷ད་པ༷་ལ༷་སོ༷གས་བྱུང་བ་ལ༵་ལ༷ག་པ༷ས་ཁ༷་ནི༷་དག༷བ་པ༷ར་བྱ༵་ཞིང་ཆེར་གདངས་ནས་བགད་པ་སོགས་མི་བྱེད། བླ་མའི་གཡོག་ལ་སོགས་པ་བྱ༷་བ༷་སྒྲུབ་པ་རྣམས་ཟི༷ན་ན༷ས་ཡུས་པོ་མ་ཡིན་པ་འཇ༷མ་པོའི་ཞུ་མཁས་པ༷་ཡི༵་སྙན་དུ་བསྡས་པ་སྟེ་གསོལ་བར་བྱ་ཞིང༌། སློ༷བ་དཔོ༷ན་ལ༷་ནི༷་ག༷ང་འབུ༷ལ་བ་ད༵ང༌། བསྙེན་བཀུར་གང་འབུལ་བ་དང༌། བླ༷་མ༷ས་ཀྱ༷ང་ནི༷་ཚུར་ཡོ་བྱད་ག༷ང་བསྩ༷ལ་བ༵་དེ༷་ལ༷་ལུས་ཅུང་ཟད་བཏུ༷ད་དེ༷་ལ༷ག་གཉི༷ས་ཀྱི༵ས་བག་ཡོད་ཀྱིས་བློ༷་ད༷ང་ལྡ༷ན་པ༷ས་བླ༷ང་བ༷ར་བྱ༵་ཞིང༌། གོང་དུ་བྱུང་བའི་གཞུང་འདིར་སྐབས་སུ་བབས་པའི་འཁྲུགས་སྡེབས་པ་ནི། རྣམ་པ་ཀུན་ཏུ་ངོ༷་ཚ༷་ཞིང་བག་འཛེམ་དང་ལྡན་པས། ཚུལ་དང་མི་མཐུན་པ་ལ་ནི་འཇི༷གས་ཤི༷ང་སྒོ་གསུམ་ལེགས་པར་བསྡ༷མས་པ༷་ཡི༵ས་དཔེ་ནི་བ༷ག་མ༷་གས༷ར་པ༷འི་སྤྱོད་ལམ་མ་ཉམས་པའི་ཚུ༷ལ་བསྲུང་བ་བཞིན་དུ་གན༷ས་པར་བྱ༵་ཞིང་ཆས་འཆོར་པོ་སྣང་ཤས་ཅན་གྱིས་སྒེ༷ག་པ༷་ལྷུར་ལེན་པ་ལ༷་སོ༷གས་དཔའ་དཔའ་མོ་བྱ༷་བ༷་ཧ་ཅིང་ངོ་སོ་མཐོ་བ་ཀུ༵ན་རང་གིས་སྟོ༷ན་པར་གྱུར་པ༷འི་བླ་མ་སྐུ་མདུ༷ན་དུ༷་སྤ༷ངས་པ༷ར་བྱ༵་ཞེས་པའི་དོན་ཏོ།།
	གཉིས་པ་ནི་རྟེན་ལ་ར༷བ་གན༷ས་བྱ་བ་དང་དཀྱི༷ལ་འཁོ༷ར་ཞལ་འབྱེད། དེ་དག་དང་འབྲེལ་བའི་སྦྱི༷ན་སྲེ༷ག་ལས་བཞི་སོ་སོ་ད༵ང༌། རང་གིས་འཁོར་དུ་སློ༷བ་མ༷་ཟང་ཟིང་གིས་སྡུ༷ད་པ་ད༷ང་ཆོས་འཆ༷ད་པ༷་རྣ༵མས་བླ་མས་མཛད་པའི་སྤྱོད་ཡུ༷ལ་ཅིག་གི་ས་ཁོངས་དེ༷ར་བླ༷་མ༷་གན༷ས་པ༷་ན༵་གྱིས་ཤིག་རྗེ༷ས་སུ་མ༷་གན༷ང་བ༷ར་མི༷་བྱ༷་འོ༵། །བླ་མ་ཡུལ་མི་གཅིག་པའི་ཐག་རིང་བར་བཞུགས་པ་དང༌། ཐག་ཉེ་བའི་མི་བཅོགས་རྣམས་ལ་གནང་བ་མ་ཐོབ་ཀྱང་རུང་གསུང༌། སྤྱ༷ན་འབྱེ༷ད་དེ་བར་གནས་དང་སོ༷གས་ཁོང་ནས་དབང་བསྐུར་དང་གོང་དུ་སྨོས་པ་དེ་རྣམས་རང་གིས་སྐབས་སུ་བབ་པར་བྱས་པ་ལ༷་ཡོན་གྱིས་རྙེད་པ་ཅི༷་ཐོ༷བ་པ༵་དེ༷་ཀུ༷ན་ཐམས་ཅད་དེའི་ཆ་ཤས་ནས་ཇི་ལྟར་རིགས་པ་བླ༷་མ༷་ད༷ག་ལ༷་དབུ༷ལ་ཞིང༌། བླ་མ་དེ་ཡིས་ཀྱང་རང་གིས་ཕུལ་བའི་ཐོག་ཐམས་ཅད་དམ་ཇི་ལྟར་རིགས་པ་སླར་ཚུར་སྟོབས་ནི་སྦྱིན་པ་དེ་རང་གིས་བླངས་ནས། གཞན་འཕོངས་པ་དང༌། ཡུལ་མཆོག་དམན་མང་པོ་ལ་ཅི་བདེ་བས་ཕན་པར་བྱ་ཞེས་སམ། ཡང་ན་རང་གི་འབུལ་བའི་བླ་མ་དེ༷་ཡི༷་སློབ་མས་ཆ་ཤས་ཙམ་བསྟ༷བས་པ༷་སྟེ་ཕུལ་བ་བླ༷ངས་ན༷ས་ནི༵། ལྷག་མ་གཞ༷ན་ད༷ག་ལ༷་ནི༷་སློབ་མ་རང་གི་ཅི༷་བདེ༷ར་བྱ༵་ཞེས་སམ། བླ༷་མ༷འི་སློ༷བ་མ༷་བཀའ་མ་གནང་བར་རང་གི་སློ༷བ་མ༷ར་བྱ་བ་མི༵ན་ཞིང༌། རང་གི་སློ༷བ་མ༷འང་བླ༷་མ༷འི་མདུ༷ན་དུ༷་སྐྱོང་བ་སྐབས་སུ་བབ་པ་མི༵ན་ཞིང༌། སློབ་མ་རྣམས་ཀྱི་རང་གི་སློབ་དཔོན་ལ་བླ་མའི་མདུན་དུ་གདན་སྟོབས་སོགས་བསྙེ༷ན་བཀུ༷ར་བའི་རིགས་ད༷ག་བྱ་བ་ད༷ང༌། ལྡ༷ང་བ༷་བྱེད་པ་ད༵ང༌། ཕྱ༷ག་ལ་སོ༷གས་པ་བྱེ༷ད་པ༷་ལ༷། སློབ་དཔོན་དུ་གྱུར་པ་དེས་མ་བྱེད་ཅིག་ཅེས་བཟློ༷ག་པ༷ར་བྱ༵་ཞིང༌། སློབ་མ་ཁོ་རང་གི་ངོས་ནས་ནི་བྱེད་དགོས་ཤིང༌། བཟློག་ནས་མ་བྱས་པ་ནི་མཛེས་ཤིང་ཉེས་པ་མེད་དོ།།
	གཉིས་པ་ནི། བསྙེན་བཀུར་བཟང་པོ་ཞུས་པ་དང༌། ཕྱག་གཡོག་བགྱིས་པ་སོགས་བླ་མའི་ཕྱོགས་སུ་ངལ་དུབ་ལོངས་སྤྱོད་ཟད་པ་རྣམས་ལ་ངས་འདི་ལྟ་བུ་བགྱིས་སྙམ་པ་དང༌། སྤྱོད་པ་ཇི་ལྟར་བྱ་བ་ཐམས་ཅད་ལ་ཡང་འདི་ནི་ང་རྒྱལ་མེད་པས་བགྱིར་འོས་སུ་སེམས་པར་བྱ།
	གསུམ་པ་ནི། དེ་རྣམས་སུ་མ་ཟད་གཞ༷ན་ཡ༷ང༌། དེ༷་དག་དང་འདྲ༷་བའི་བྱ༷་བ༷་ཀུ༵ན་ལ། ར༷ང་གི༷ས་བློས་བརྟ༷གས་ལ༷་མི་རིགས་པ་རྣམས་ཡུལ་ཕྱོགས་སོ་སོའི་མིང་ཆོས་ཀྱི་ལུགས་དང་ཡང་སྦྱར་ལ་མི་མཉེས་པ་རྣམས་སྤང་ཞིང་དོ༷ར་བ༷ར་བྱ༵།
གཉིས་པ་ནི། བསླབ་བྱ་རྣམས་ལ་དྲ༷ན་ཤེས་ཤིང་དང་ལྡན་པ༷་བླང་དོར་བརྗེ༷ད་(མེ༷ད་)དུ་གྱུ༷ར་པ༷་ད༵ང༌། ར༷ང་གི༷་ཀུ༷ན་སྤྱོ༷ད་སྡོམ་པ་ལ༷་བརྩོ༷ན་པ༵ས། རྡོ་རྗེ་སྤུ༷ན་གཞན་རྣམས་ཀྱི༷ས་ར༷ང་རང་གི་སྤྱོ༷ད་པ་ལ༷ས་འད༷ས་པ༵་མཐོང་བ་ལ། སྡང་སེམས་མེད་པར་དག༷འ་བ༷ས་ཕ༷ན་ཚུ༷ན་གཅིག་གི་གཅིག་མི་རིག་པར་བྱེད་པ་ལས་བཟློ༷ག་པ༷ར་བྱ༵་ཞིང༌། རང་ཚུལ་དང་མི་མཐུན་པས་གཞན་དེ་ལས་བཟློག་པར་མི་ནུས་པ་ནི། གཞན་ཆོས་སྒོར་འཇུག་པ་ལ། རང་བསླབ་པ་གཙང་བའི་འཇིག་རྟེན་གྱི་གཏམ་ཚད་མས་ངེས་པ་སྐྱེད་པའོ།།
	གསུམ་པ་ནི། རང་ན༷་བ༷ས་བླ༷་མ༷འི་བྱ༷་བ༷་རྣམས་ལ༵་བཏུ༷ད་དེ༷་ཕྱག་འཚལ་བ་སྔོན་དུ་འགྲོ་དགོས་པ་ལས་མ་བྱས་པ་དང༌། རྗེ༷ས་སུ་གནང་བ་ནི་བདག་ན་བས་འདི་ལྟར་སྒྲུབ་མ་ནུས་སོ་ཞེས་གནང་བ་ཞུས་ནས་བླ་མས་ཅི་བདེ་བར་བགྱིས་ཆོག་པའི་བཀའ་གནང་བའམ། དངོས་སུ་བཀའ་མ༷་གན༷ང་བ༷ར་ཡ༵ང༌། སྔར་བཀ༷ག་པ༷་རྣ༷མས་ལས་ནི༷། ཐུགས་དཀྲུགཔ་མ་གཏོགས་གཞན་རྣམས་རང་གི་སྒྲུབ་མ་ནུས་ན་ཅི་བདེ་བར་སྤྱ༷ད་ནས་སྤངས་པར་བྱ༷ས་ཀྱ༵ང་མ་གུས་པའི་བློ་མེད་པར་རང་གིས་ནུས་ན་སྒྲུབ་པར་འདོད་པའི་དགེ༷་སེ༷མས་ཅ༷ན་ལ་བག་མེད་ལས་བྱུང་བའི་སྡི༷ག་པར་མི༷་འགྱུ༵ར་ཏེ། འདུལ་བ་ལས་ཀྱང༌། ནད་པ་ནི་བཅས་པ་མཐའ་དག་གིས་སྐྱང་བར་བྱའོ། །ཞེས་པ་དང་འདྲ་བ་ཡིན་ནོ།།

